
Жаваб хъуннасса къуллугърал жагьилсса пишакар
«Илчилул» редакциялул ва ххуллухьсса хъамаличуну хьунни Дагъусттан Республикалийсса Аьрасатнал Роспотребнадзорданул 		
управлениялул каялувчи, Республикалул санитариялул хъунама хIакин Мирзал арс Залимхан Оьмариев. 

Лавгунни 
талатиминнацIух ацIан

ЦIуссалакрал районда-
лийсса Чапаево шяравас-

са жагьилсса хIакин Аьлиоьмар 
АхIмадов ивтунни Дагъусттан-
нал цIуллу-сагъшиву дуруччав-
рил министрнал къуллугърай. 
Мунийннин ва  уссия Дагъуст-
таннал Янил микрохирургиялул 
центрданул директорну.

Увну ур Аьлиоьмар АхIмадов 
1986-ку шинал апрель зурул 
24-нний ЦIуссалакрал рай-
ондалийсса Чапаево шяраву, 
Къичурлухатусса Камиллул ва 
ЧIурттащатусса СалихIатлул 
къушлий.

 ЦIуссалакрал школагу ла-
вайсса кьиматирттай къуртал 

бувну, увххун ур Дагъусттан-
нал медициналул академия-
лувун. Ординатура бувккуну 
бур С.Н.Федоровлул цIанийсса 
«Микрохирургия глаза» НМИЦ-
рай (национальный медицин-
ский исследовательский центр). 
Миккува ивтун ур региондалий 
офтальмология  хьхьичIуннай 
даврил отделданул каялувчину. 
Ххюра шинава заочнайну увххун 
ур аспирантуралувун. Миву ду-
клакисса мукьрагу шинай янил 
хирургиялухун агьну ивкIун ур. 
Муния махъ, генеральный ди-
ректорнал кумагчину зий, по-
ликлиникардал даврицIун, ме-
дициналул хIаллихшиннардал 

экспортрацIун  бавхIусса масъ-
аларттал ялув авцIуну ивкIун 
ур. Дагъусттаннал Янил микро-
хирургиялул центрданул хъуна-
ма хIакиннал къуллугърайн кон-
курс баян бувсса чIумал, ванан 
пикри хьуну бур микку гьуртту 
хьун. Конкурсрай Аьлиоьмар-
дул лавайсса балл лавсун бур. 
Утти ва ивтунни Дагъусттаннал 
цIуллу-сагъшиву дуруччаврил 
министрнан кIанай. 

ДакIнийхтуну ххариссару ва 
лавайсса къуллугъ жула лакку-

чунайн тапшур баврия. Барчал-
лагьри укунсса арс тарбия увс-
са нитти-буттайнгу. Ванал нину-
ппу ЦIуссалакрал райондалий 
ххуйну кIулсса инсанталли. Ка-
мил АхIмадов чIярусса шин-
нардий Чапаево школалул ди-
ректорну уссия, нину СалихIат 
мува школалий учительну ва 
цаппара шиннардий директор-
ну буссия. ЦIанасса чIумал ва 
МахIачкъалаллал 51-мур шко-
лалий зий бур.

Барачатну бацIаннав къул-
лугъ цанма Аьлиоьмардунгу, 
щала Дагъусттаннангу.

 Андриана Аьбдуллаева

Ца ттигу лаккучу министрнал къуллугърай    

МахIачкъалаллал Хъун 
майданнив хьунни аьда-

травун дагьсса «Огненные кар-
тины войны» тIисса, Буттал 
кIанттул цIанийсса Хъунмасса 
дяъви байбивхьуну 85 шин шав-
рин ва Аьпалул ва хажалатрал 
кьинилун хас дурсса акция.

 Акциялул сакиншинначи 
хьунни Дагъусттаннал Жагьил-
турал иширттал министерство. 
Ва кьини дяъвилий жанну дул-
лусса вирттаврал аьпалун лав-
хъунни 20 азарва хъамул чи-
рахъ. Вайннуй волонтертурал 
ва акциялул гьурттучитурал 
ккаккан дунни дяъвилул сурат: 
кIия аьскар – Аьрасатнал Вири-
чу АьбдулхIаким Исмяилов ва 

Чувшиврул ирс ябуллай
хасъсса аьралий операциялул 
талатала архIал гьаз буллай бур  
Ххувшаврил ттугъ.

МяйцIаллий ххюра шинал 
хьхьичI байбивхьуну бур Бут-
тал кIанттул цIанийсса Хъун-
масса дяъви. Дяъвилул майдан-
най, партизантурал кьюкьраву 
талай, концлагерьдай, блокада-
луву, къинттуллух захIмат бул-
лай жанну дуллуну дур милли-
онну жула ватанлувтурал. Бюхт-
тулсса Ххувшаву гъан дан хъун-
масса захIматрал бутIа бивхьус-
сар ттуршазарахъул дагъуст-
танлувтуралгу. Ми жунма му-
дан дакIний бикIантIиссар. Та 
дяъвилий ххувшаву ларсъмин-
нал  ирс ябуллай, хIакьинусса 

кьинигу хасъсса аьралий опера-
циялий Ватандалул мурадру бу-
ручлай, чувшиву ккаккан дуллай 
бур жула аьралийтал.  

«Акциялий гьуртту хьун-
ни «Единая Россия» партия-
лул  региондалул отделениялул, 
«Цалчинминнал Суккушинна-
рал», «Юнармиялул», «Моло-
дая гвардиялул», волонтертурал 
цачIушиннардал вакилтал, хасъ-
сса аьралий операциялул гьурт-
тучитал, республикалул агьа-
ли. «Жу гьарица шинах дайс-
сар  ва мероприятие, жула та-
рих дакIний битаву, жагьилсса 
никиран совет халкьуннал чув-
шиврия кIулну бикIаву мура-
драй», – кIицI лавгунни Дагъ-
усттаннал жагьилтурал иширт-
тал министрнан кIанайсса Ка-
мил Саэдовлул.

   Андриана Аьбдуллаева
  

«Илчилул» хъиривмур номер буккантIиссар июльданул 9-нний.

Баян

9 лаж.

Аьлиоьмар АхIмадов

Айгунов Аьбдулкарим 

Байбивхьуну бур мурчай электростанция щурущи буллай

Вай гьантрай Дагъусттан-
нал ХIукуматрал предсе-

датель МахIаммад Рамазанов 
хьунаавкьунни «Росатом Воз-
обновляемая энергия» АО-лул 
гендиректор Григорий Наза-
ровлущал.

Премьер-министрнал ком-

Июньдалул 18-нний хьун-
ни ДР-лул 7-мур созыврал 

Халкьуннал Мажлисрал ахир-
данийсса заседание. Парламен-
трал председатель  Заур Аскан-
даровлул бувсунни парламен-
трал 2021-2026 шиннардий дурс-
са давурттал хIакъираву.

Ванал тIимунийну, сессиярт-
тай дуллай бивкIун бур «муни-
ципал» ва «хIукуматрал» сся-
тру, ми хьхьичIра къадикIайсса 
диркIун дур.

«Президиумрал кьатIувсса 
заседанияртту, кIанттурдайрасса 
батIавуртту, муниципалитетирт-
тай дайсса давуртту – ми гьарзат 
системалийн дурцуну дуссар. 
– Жу ялугьлан къабикIайссияв 
масъала цайнува цуппа дузал 
хьуннин, жу лагайссияв  ка-кумаг 
аьркин хьусса кIанайн. Ми меро-
приятиярттал хIасиллайн бувну, 
биттуршиндарал властьран, му-

Ххюра шинал давурттал хIасиллу

ниципалитетирттан хIадур байс-
сия давурттал хIакъиравусса 
маслихIатру. Ми бартбигьав-
рил ялув бацIаву дайссия жул 
депутатътурал. Муния мюнпат-
гу шайва.

Заур Аскандаровлул буса-
рийну, агьалинащалсса дахIаву 
хьуну дур парламентрал щала 
даврил гьануну.

Парламентрал спикернал 
гьартану бувсунни 2026 шинал 
март-апрельданий личIинурасса 
тагьарданул чIумал депутатъту-
рал дурсса давурттая.

Заур Аскандаровлул тIи
мунийну, депутатътурал кор-
пусрал дурсса давурттал агьамс-
са бутIану хъанай бур СВО-лул 
гьурттучитуран ва миннал кул-
патирттан кумаг бавугу. Моби-
лизациялул чIумал дузал бувну 
бивкIун бур штаб ва «горячая 
линия», депутатътал лагайсса 

бивкIун бур СВО-лул аьралий-
тал бусса кIанттурдайн, миннан 
тIайла буккайсса бивкIун бур 
ихIсандарал кумаг. Халкьуннал 
Мажлисраву билаятрай цалчин 
сакин бувну бивкIун бур СВО-
лул  Ветерантурал ва гьурттучи-
турал иширттал комитет.

Парламентрал спикернал 
бувсунни СВО-лул гьурттучи-
туран ва миннал кулпатирттан 
кумаг баврил хIакъираву кьамул 
дурсса законная.

Яла парламентрал спикер-
нал гьарзану бувсунни бюд-
жет щаллу баврицIун ва соци-
ал иширттацIун бавхIусса масъ-
аларттая.

«Социал харжлугъирттан 
диялсса арцу дикIаншиврул за-
кондалул гьанулий сакин бувс-
сар республикалул Луртан-
далул фонд. Ялапарлувтурал 
ахIвал лахъ баву мурадрай кьа-

мул дурссар цаппара агьамсса 
законну», – увкунни парламен-
трал спикернал. Ванал бувсун-
ни ятинсса оьрчIан, чIявусса 
оьрчI-бакI бусса кулпатирттан, 
инвалидтуран кумагрансса ча-
раннал хIакъиравусса законну 
кьамул дурну душиву.

Заур Аскандаровлул бувсун-
ни ялун нанисса ник тарбия дав-
рил ва  миннал дуккаврил масъ-
аларттал хIакъиравугу. Ванал 
тIимунийну, кьамул дурну дур 
ОВЗ дусса оьрчI-бакI дуклаки 
буллансса шартIру дузал дав-
рил хIакъиравусса,  ГИА къа-
дуллусса 9 класс къуртал був-
миннан пишарду лахьхьин бав-
рил хIакъиравусса, захIматрайну 
тарбия баврил закон ва цаймигу 
законну.

Парламентрал спикернал 
бувсунни спортрал бутIун ку-
маг баврил давриягу. Бувсунни 
ларгсса созыврал парламентра-
ву зий бавкIшиву 75 инсанная 
сакин хьусса жагьилтурал пар-
ламентгу.

Муния махъ ДР-лул Хал-
кьуннал Мажлисрал председа-
тельнал бувсунни экономика-
лул ва бюджетрал программиро-
ваниялул масъаларттая, ДР-лул 
ХIукуматращал ва муниципали-
тетирттащал дурсса давурттая.

Заур Аскандаровлул бувсун-
ни чIиримур ва дянивмур бизнес-
ран кумаг баврил хIакъиравусса 
закондалиягу. Депутатътурал 
кьамул дурну дур сакиншиннар-
дал хъуслиясса налограл ставка 
лагь баврил хIакъиравусса закон 
ва паччахIлугърал идарарттал 
хъуслиясса налограща тархъан 
баврил закон.

Парламентрал спикернал 
бувсунни мукунма шяравал-
лил хозяйствалул экологиялул, 
тIабиаьтрал луртанну ишла дав-
рил хIакъиравусса законну кьа-
мул давриягу.

ЦIанасса ппурттуву жу зий 
буру «Аьрасатнал Федераци-
ялий зунттал территорияртту 
лядуккан даврил ва дуруччав-

рил хIакъираву» тIисса федерал 
закондалул федерал проектраха. 
Ва Дагъусттаннангу, билаятрал 
цайми территориярттангу хъин-
ну агьамсса проектри, ванил гьаз 
дуллалиссар жула оьрмулул багьу-
бизулул низам, тIабиаьтрал ава-
даншиву, стратегиялул потенциал 
ябаврил масъалартту», – увкунни 
парламентрал спикернал. Ванал 
бувсунни парламентрал депутатъ-
турал  бартдигьлай бушиву кон-
трольданул давурттугу.

«Арулчинмур созыврал даву 
дайдишайхтура, жу гужлан дувар-
ду жула контрольданул давуртту-
гу, итталу дургьуну бивкIру цу-
кун зий дуссарив законну иши-
райну. Парламентрал контроль-
данул давурттал масъалартту ххал 
бигьлай буссияв комитетирттал ва 
Президиумрал заседаниярттай», 
– увкунни Заур Аскандаровлул. 
Ванал бусаврийну, депутатъту-
рал личIинура къулагъас дуллай 
бивкIун бур социал объектру бав-
рил ва миннул капитал ремонтрал 
давурттах. Ххюра  шинал мутта-
лий бувну бур 111 цIусса школа ва 
97 оьрчIал багъ, бакьин бувну бур 
374 школа. Бувну бур 122 ФАП.

Парламентрал председатель-
нал бувсунни парламентирттал 
дянив дуллай бивкIсса давурт-
тал хIакъиравугу. Халкьуннал 
Мажлис чялишну гьуртту хьуну 
бивкIун бур республикалий дурс-
са циняв давурттавух.

Парламентрал спикернал 
7-мур созыврал депутатътурахь 
барчаллагь увкунни дурсса да-
вурттахлу. Барчаллагь увкун-
ни  жула республикалул ихтивар 
бувсса сенатортурахь, Госдума-
лул  депутатътурахь, Республи-
калул ХIукуматрахь, ДР-лийсса 
федерал органнахь, кIанттул ци-
лакаялувшиврул органнахь. Ва-
нал мукунма барчаллагь увкунни 
СМИ-лул журналистътурахь пар-
ламентрал давурттая объективну 
бусласаврихлу.

ХIадур бувссар 
ХI. Аьдиловлул

паниялул каялувчитурахь бар-
чаллагь увкунни ЦIуссалакрал 
райондалийсса ВЭС-рал (мур-
чай электростанциялул) про-
ект мюнпат буну ва ккакки-
ялунну дузрайн дуккан дав-
рихлу.

2025 шинал декабрь зуруй 

цалчинмур этапрай ВЭС-рал 
буллалисса электроэнергия 
Дагъусттаннал энергосистема-
лувун бачин бувссар. 

– Гьашинусса шиналсса 
пландалуву буссар ВЭС-рал 
даву сантирайн руртуну зузи 
даву. Мурчай электростанци-

ялул проект республикалул 
«ХьхьичIунсса проектирдал» 
сияхIравун ларсун дуссар. Ре-
спубликалул маэшатраву ва 
ца яла хъунмур проектну хъа-
нахъиссар. ХIакьину республи-
калий инвестициялул лагру-
лул чулухагу ва ца яла хъунмур 
проектну хъанай дур. Мурчай 
электростанциялул проект дуз-
райн дуккан даврийну Дагъуст-
таннай биял къахъанахъисса 
электроэнергия дузал баврин 
кумаг баву бакъассагу,  респу-
бликалул бюджетравун нанис-
са инвестициярттугу ххиша-
ла  хъанахъиссар, – увкунни 
МахIаммад Рамазановлул.

Проект дузрайн дуккан 
дантIиссар кIира этапрай. 
ВЭС-рай дишин ккаккан дур-
ну дур 120 установка. Цал-
чинмур этапрай зузи дурну 
дур 152,5 МВт бусса 61 уста-
новка, кIилчинмур этапрай 
зузи дан най дур 59 установ-
ка. Шинай электростанциялул 
буллантIиссар 879  млн кВт/ч 
электроэнергиялул. ВЭС-рал 
гуж бур 300 МВт.

Григорий Назаровлул бу-
саврийн бувну, хIакьинусса 

кьини проектрал кIирагу эта-
прай  дишин ккаккан дурну 
диркIсса 120 установкалува, 
дирхьуну дур 111 установка, 
хIадур бувну бур лирчIсса 9 
установка дишинсса гьану.

В Э С - р а л  к I и л ч и н м у р 
бутIувун дагьайсса давуртту 
къуртал дантIиссар ва му щу-
рущи бантIиссар 2026 шинал 
ахирданийннин. 

Ш и к к у в а  к I и ц I  л а г а н , 
ЦIуссалакрал райондалийсса 
ВЭС-рал проект дузрайн дук-
кан даву мурадрай, «Росатом» 
госкорпорациялущал  регион-
далийсса компаниярттащалгу 
хIала-гьурттуну зий бур. ВЭС-
рачIансса ххуллурдал строи-
тельствартту дуллай бур «Дор-
сервис 09» ООО ва установ-
картту дихьлахьисса площад-
картту хIадур буллай бур «Мо-
стоотряд – 99» АО.

МахIаммад Рамазановлул 
кIицI лавгунни, Дагъусттан-
нал ХIукуматрал ВЭС-рал 
даву электросетирдавух хIала 
духхан даврин ка-кумаг бан 
хIадурну бушиву.   

 Имара Саидова

Лакрал райондалияДавурттал лагру ва идарарт-
тал гуж хIисав бувну, гьар-

ца коллективран ккаккан бувну 
бия лакьинсса кIанттурду.

Райондалул Телеграм ва 
МАКС каналлайгу гьарца кьи-
ни цIу дуклай дия агьалина-
вун гьавас бутансса, хъярч-
махсаралийнусса баян бавурт-
ту, оьвчавуртту. ХIасил, гьар-
ца чулуха креативнайну хIадур 
хьуну бия субботникрайн. Лагу-
ларгунни ца хъуннасса байран-
далул лагрулий, шагьрурдаягу 
чIявусса халкьгу бувкIун. Лавгру 
«Илчилул» цаппарасса зузалт 
жугу, хъунама редактор Руслан 
Къардашов хьхьичIну, суббот-
никрайгу гьуртту хьун, муния 
илданухьгу бусан. 

Макьу даркьуну лув лявкъу-
на жун администрациялул къа-
трал хьхьичI идарарттал зузалт. 
Саргъунну кьюкьрай дарцIуну 
ялугьлай дия цIура-цIусса 
чIатIри, ххялаххив, чIатулттив, 
цIушив. 

Администрациялул зузал-
тран ккаккан бувну бия Хан-
Муртазааьлил мемориалданул 
лагма-ялттусса кIантту лакьин. 
Жугу гайннавух гьурттуну бус-
сияв. Чан дакъая данмур. Булув-
кьуну байбивхьуру зий – цавай 
зиян уртту марцI дуллай, вай-
ми кьаркьсса кьяртив, ччюрк 
датIлай, цавай мурхьру кIяла 
буллай, цавайгу мемориалда-
нул къапулийх ва чапарданийх 
сир буклай. 

Ва куццуй бавкьуну, гъи-
рарай цин лархьхьусса тагьар-
данийн бувцунни инсантурал 
цивппа зузисса идарарттал 
лагма-ялттусса кIанттурду, яхъ-
анахъисса кIичIиртту. 

Агьали зий буссаксса хIаллай, 
Гъумучиял паркравух ришлай 
дия цIайннарал кьанкь, шик-
ку 80 литра лагайсса ца хъунма 
къазандалуву ахттайнссаннун 
буллай бия пулав. Мунил ялув 
авцIуну ия «Гъази-Гъумучи» 
ихIсандалул фондрал каялувчи 
Тамерлан ХIабибуллаев, цувагу 
ттигъанну райондалул Жагьил-
турал иширттал, спортрал ва ту-
ризмалул отделданул каялувчи-
ну ивтсса. 

Субботник къуртал хьун-
нин ахттайн бивзуна, ахттайн 
чаклия махъ, кIири бувсса бур-
гъилу бухха-базу хьусса агьа-
ли бувкIуна паркравун. Мур-
хьирдал ххютулу, зунттал гьа-
валий, чIелмултрал балайр-
дахгу вичIилий, цIийннарал 
кьанкь дусса пулав ва мукунна 
цIийннарай дирзсса самоварда-
нува урттул чяйгу хIарчIун, би-
гьалавгуна агьали. 

  Съемкарду дансса бригада-
гу бувцуну увкIун ия «Дагестан» 
ВГТРК-лул хъунама директор-
нал хъиривчу Ссалам Хавчаев:

«Лакку билаятрайн къаувкIун 
мадара хIалли. УчIан ччай 
унува, сант дагьлай дакъая. 
ХIакьину тIурча ва байранда-
лул даражалий нанисса суббот-
никрал чIарах уккан къабучIия. 
Вана ва Хан-Муртазааьлил 
мемориалданучIатур байбихь-
лахьисса Дагъусттаннал та-
рих. Мунийн бувну, ххарину 
ура, щала жямат бувккун, гьа-
вас буну зий чIалай. Ккавккун-
ни тIабиаьтрал апатIрайну за-
рал бивсса – лахIунтту зирзусса, 
валтру дагьсса кIанттурду. Данс-
са давуртту райондалий чIярусса 
дур. Мунияту на увкIра, ва суб-
ботникрая гьарза-гьартасса ре-
портаж даву дакъасса, цIусса 
райондалул бакIчиналщагу 

Гъумук хъуннасса субботник
Лакрал райондалул бакIчи Зураб Куччаевлул сипталий ххул-

лункьини гьарца щархъаву ларайсса сакиншиндарай хьунни 
хъуннасса субботник. Сайки кIира нюжмар ларгуна сакиншинда-
рал комитет ва субботникрайн хIадур хъанай. 

Лакрал райондалул бакIчи Зураб Куччаевлущал

интервью ласун, дурмуних ва 
хьхьичI бихьлахьисса мурадирт-
тах вичIи дишин». 

Магьди Айналов: 
– Жула билаятрай агьали вар-

диш хьуну бур субботник Ле-
ниннул ляхъан дурссар тIий, 
му га дунияллийн увксса кьини 
апрельданул 22-нний дуллай.  
Амма жула лакрачIагу, Дагъ-
усттаннал агьалиначIагу ччясса 
заманнайра аьдатравун дагьну 
диркIссар жямат бавтIун, щара-
щив, хIатталлу, ххуллурду, ччар 
дайсса кIанттурду марцI булла-
лаву. Му ххуттай дуллалиссару 
хIакьинусса субботникгу. Хха-
рину ура навагу хIакьину Гъу-

мук субботникрай гьуртту хъа-
най ушиврия. Гъумучи лакрал 
лажинни, лажин мудан дикIан 
аьркинссар марцIну, чачIав 
бувкIсса хъамаллурал дахIалай 
чинну. Мунийн бувну, укунсса 
субботникру дуллан аьркинс-
сар ччя-ччяни, хъуннасса чIун 
чIарах дуккан къариртун. 

Вай бигьалагай гьантрай 
жула билаятрай медици-

налул зузалтрал байран кIицI 
лаглай духьувкун, райондалул 

цIуллу-сагъшиву дуруччаврил 
зузалт субботникрая махъ лав-
гуна БахIикIуллал шяравус-
са бигьалагай базалий байран 
кIицI дан. 

Райондалул бакIчи Зураб 
Куччаевлущал ва Росгвардиялий 
зузисса Зураб Баккуновлущал 
вай гьантрай хасъсса аьралий 
операциялия игьалаган увкIсса 
НТВ-лул журналист жула Оьмар 
МахIаммадовгу, жугу бакIрайн 
багьру ва байрандалийн. 

Зураб Куччаевлул барчал-

Райондалул бакIчинал хъиривчу Малик ХIусманов 

Райондалул бакIчинал 
цалчинсса хъиривмур 

Эльмира МахIаммадова 
Хан-Муртазааьлил 

мемориалданул къапулийх 
сир буклай 

Райондалул информационно-
аналитический отделданул 
каялувчи ТIагьир АхIмадов. 

Субботникрайн оьвтIутIисса 
хъярч-махсаралийсса баян 

бавурттугу ваналли дихьлай 
ивкIсса

Райондалул шяраваллил 
хозяйствалул управлениялул  

бухгалтер  
Аьйшат ХIусайнова

лагь увкунни райондалул хъу-
нама хIакин АьбдурахIин Ди-
бировлухь ва ванал коллек-
тиврахь, райондалул агьали-
нал цIуллу-сагъшиву дуруччав-
рил ялув цIакьну бавцIуну бу-
шиврухлу. Барча бунни цIуллу-
сагъшиву дуруччаврил зузалт 
Руслан Къардашовлулгу. 

Оьмар МахIаммадовлул Бар-
чаллагьрал чагъар буллунни 
райондалул азарханалул мюх-
чаншиврулсса буллалисса Буха-
ри АлхIасанаевлун.

Субботник дайдирхьунни Хан-Муртазааьлил 
мемориалданучIату

ОьрчIал ва чIаважагьилтурал спортшколалул зузалтрал 
марцI бунни Кьуллалул лагма-ялттусса кIантту

Гъумук хъуннасса субботник

Райондалул администрациялул зузалтГъумучиял детсадрал коллектив

МЧС-рал пишакартал Шабанов Руслан ва Чавтараев Сани

Ветуправлениялул каялувчи-
нал хъиривчу Шамил Мусаев

Райондалул бакIчинал 
маслихIатчи МахIаммад 
ХIусниевлуй дия ца яла 

жаваблувмур даву – 
кIичIиртту урттуцIа марцI бан

МФЦ-лул зузалт

Гъумучиял школалул коллектив

Жагьилтурал иширттал, спортрал ва туризмалул отделданул 
каялувчи, «Гъази-Гъумучи» ихIсандалул фондраха зузисса 

Тамерлан ХIабибуллаев «Илчи» кказитрал хъунама редактор 
Руслан Къардашовлущал

ЕДДС-рал зузалт

Магьирлугърал управлениялул зузалт

Лакрал райондалияИтникьини, июнь зурул 
22-нний Гъумук  Буттал 

кIанттул цIанийсса Хъунмасса 
дяъвилия зана къавхьуминнан 
дацIан дурсса гьайкалданучIа 
хьунни Хъун дяъви байбивхьусса 
кьинилун хас дурсса митинг. 

Ва кьини 85 шинал хьхьичI 
байбивхьуссар инсаниятрал та-
рихраву яла оьттул ттур дуркмур 
дяъви. Та дяъвилул ливтIуссар 
27 миллион совет халкьуннал. 

Ваний гьуртту хьуна рай-
ондалул администрациялул 
зузалт ва идарарттал каялув-
читал. Митинг дайдирхьу-
на аьрайва ливчIминнансса 
гьайкалдануцI тIутIив дишав-
рия. Муния махъ митинграйн 
бавтIми аьрай ливтIуминнал 
аьпалун ца минутIрайсса пахъ 
багьуна. 

Райондалул бакIчинал хъи-
ривчу Малик ХIусманов:

Оьсса кIусса дяъвилул дайдихьу
«Цумур-бухьурчагу дяъви – 

му анжагъ аьраллу куннийн кув 
щаву бакъар, инсантурал оьр
мурду, кьадарду ва умудру ппив 
шавур. ХIакьину жува дакIнин 
бичлай буру жула дакьаврих-
лу оь экьибувтIми. Бакъахьунс-
сар билаятрай цавагу кулпат 
та дяъвилий щавщи къабивну 
ливчIсса, тай иширттал чулийн-
май баччибакъулсса».

Аьралий комиссар Аьли 
ГъазимахIаммадовлул ялун на-
нисса никирал яла къалагайсса 
буржну кIицI лавгунни дяъви-
лиясса аьпа буруччаву, ватан-
далул ххуллий жанну дуллусса 
вирттаврал цIарду хъамакъари-
таву, дяъвилул тарих баччан бан 
къабитаву. 

 Муния махъ аьрая зана къав-
хьуминнал рухIирдая бувккун-
ни алхIам.  

Зулайхат Тахакьаева 

Гъумук хъуннасса субботник

Оьмар МахIаммадовлул Барчаллагьрал чагъар буллунни 
райондалул азарханалул мюхчаншиврулсса буллалисса 

Бухари АлхIасанаевлун

Муса Маннаровлул цIанийсса музейрал зузалт:
 Шурпаева Сиянат, Маккаева Аьбидат, Амирова Зинфира

Субботникрая махъ райондалул центральный библиотека-
лул зузалтращалгу хьунабавкьуну, чIиви-хъунсса ихтилат 

буварду. Вайннал бувсунни цала даврия, библиотекалувун 
буххай-буккайминная. Руслан Къардашовлул редакциялул 

чулуха пишкаш бунни лакрал чичу, шаэр, аьраличу, Абачара 
ХIусайнаевлул шеърирдал жуж

Ссалам Хавчаев, Магьди Айналов, АбутIалиб Маммаев 

Почталул зузалт

Пенсионный фондрал зузалт пулав хьуннин чяй хIачIлай

Субботникрай гьуртту хьусса 
Зулайхат Тахакьаева, 
Бадрижамал Аьлиева, 

Залму АьбдурахIманова 

Ахттайнссаннун пулаврал 
къазан

Медициналул зузалтрал кьинилун хасну

ХIажиев Хайруттин Апан-
нинал арс, цIанихсса аьлимчу, 
хIакин, медициналул элмурдал 
доктор, профессор. Ва ур Дагъ-
усттаннал лайкь хьусса хIакин, 
Дагъусттаннал лайкь хьусса  эл-
мийсса ишккакку. Хайруттин 
ХIажиевлулли  цалчин лайкь 
дурсса «Дагъусттаннал халкьун-
нал хIакин» тIисса цIа.

ХIакиннал практикалущал 
медициналул элмугу ахттар  дул-
лай, ва хьуссар Дагъусттаннал 
цIуллу-сагъшиву дуруччаврил 
ххуллийсса личIи-личIисса да-
вурттал сиптачи.

Хайруттин увну ур 1920-ку 
шинал  Хьурттал шяраву. 1937-
ку шинал лавайсса кьиматирттай 
школагу къуртал бувну, увххун 
ур  Дагъусттаннал медицина-
лул институтравун. Институтгу 
ятIул дипломрай къуртал бувну 
бур. 1945-1949-ку шиннардий оч-
найну  дуклай ивкIун ур СССР-
данул медициналул академиялул 
Терапиялул институтрал аспи-
рантуралуву. Ванал элмийсса ка-
ялувчину ивкIун ур дунияллийх 
цIа дурксса терапевт, академик 
А.Л. Мясников.

Институт къуртал бувну 
махъ, МахIачкъалалив участо-
крал хIакиннугу зий, медицина-
лул училищалувугу дарс дихь-
лай ивкIун ур. Ца шинава цала 
сакин дурсса Дагъусттаннал ва 
Азирбижаннал къутаннал ме-
дициналул сетьрай каялувши-
ву дуллан ивкIун ур. Мунияр 
махъ зий ивкIун ур райондалул 
цIуллу-сагъшиву дуруччаврил 
отделданул хъунаману, Ккуллал 
райондалул азарханалул хъуна-
ма хIакинну. Тай шиннардий 
Хайруттиннун терапевтнугу, пе-
диатрнугу, хирургнугу,  акушер-
нугу зун багьну бур. Хьуну дур 
навтлий чирахърах операцияр-
ду буллалисса чIуннугу.1950-ку 
шинал аспирантурагу къуртал 
бувну, Дагъусттаннал медицина-
лул институтраву доцентну зун 
ивкIун ур. 1953-ку шинал ивтун 
ур кафедралул хъунаману ва го-
спитальная терапиялул клини-
калул каялувчину. 

Госпитальная терапиялул ка-
федралий каялувшиву дуллай 
ивкIун ур 1990-ку шинайн биян-
нин, сайки 40 шинал мутталий.

Яла кафедра ванал тапшур 
бувну бур цала ученик АхIмад 
Хасаевлуйн.

Хайруттин Апанниевич 
хъанахъиссар Дагъусттаннай 
терапиялул ва кардиология-
лул школардал гьану бивзма. 
ХхюцIалунния лирчусса шин-
ну дурссар ва школалий кая-
лувшиву дуллай. Ва ивкIун ур 
Аьрасатнал терапевтътурал эл-
мийсса обществалул правлени-
ялул членну, ряхцIалла шинай 
Дагъусттаннал терапевтътурал 
элмийсса обществалул предсе-
дательну. Академик А. Мясни-
ковлул кьяйдалий зузисса тера-
певтътурал школалул девизну 
хьуссар «Къашайшалал мурадру 
хьхьичIва-хьхьичI» тIисса махъ-

Дагъусттаннал медициналул 
патриархтал дакIнин бичинну
Архсса зунттал шяраваллаву дяъвилул ва дяъвилия махъ-

сса захIматсса, кьянатсса шиннардий школагу къурал був-
ну, чIарав ацIансса, кумаг бансса акъанува, цала хIарачатрайну, 
яхIирайну ва бюхъу-бажарданийну институтругу къуртал був-
ну, цIанихсса аьлимтал, лавайсса даражалул пишакартал хьус-
са хIакинтал, медициналул элмулул корифейтал, лакраву чансса 
бакъар. Медициналул зузалал кьини хIурматрай  дакIнин бичин 
ччива халкьуннал цIуллу-сагъшиву дуруччаврил тарихраву бусрав-
рай цала цIарду кьариртсса цаппара жула хIакинтал. Цила чIумал 
на вайннащал цинявннащал хьунабавкьуссияв. Пишалулгу, гьари-
ца чулухассагу  кIулшивурттацIун вайннал инсаншиврулгу, интел-
лигентшиврулгу ясир бувну ливчIунав.

ру. Щалагу Ухссавнил Ккавкказ-
наву Дагъусттаннал терапевтъ-
турал школалул цIа машгьурну 
диркIссар. Хайруттин Апанни-
евичлул лавайсса даражалийн 
гьаз дурссар Дагъусттаннал те-
рапия.

Ванал каялувшиннаралу чир-
чуну дур 15 кандидатнал, рях-
ра докторнал диссертациярду. 
Гьунар бусса жагьилтал элму-
лул ххуллийн кIункIу бангу хъун-
масса хIарачат бувссар Хайрут-
тин ХIажиевлул. Дагъусттаннал 
медицина хьхьичIуннай дан ва-
нал бивхьусса захIматран багьа 
бищун къашайссар. Пишалул 
ххуллий ва жяматийсса иширт-
таву дурсса ккаккиярттахлу ва 
лайкь хьуну ур «Знак Почета», 
ЗахIматрал ЯтIул Ттугълил» ва 
Халкьуннал дусшиврул орде
ннан, «За доблестный труд в Ве-
ликой Отечественной войне» ва 
цаймигу  медальлан.

Дагъусттаннал медициналул 
тарихраву бусраврай цала цIа 
кьариртсса чIявуми аьлимтурал 
оьрчIругу буттахъал шаттирдайх 
лавгун, медициналул сфералу-
ву хьхьичIунну бур. Хайруттин 
Апанниевичлул ца душнилгу ме-
дицина язи дургьуну дур. Аида  
машгьурсса гинекологри, меди-
циналул элмурдал докторди. 

Хасаев АхIмад Шайхлул арс, 
Дагъусттаннал медициналул эл-
мурдал доктор, профессор. Ва 
ур Дагъусттаннал ва Аьрасатнал 
лайкь хьусса хIакин, Дагъусттан-
нал лайкь хьусса элмийсса ишк-
какку,  Дагъусттаннал халкьун-
нал хIакин. 

Увну ур 1932-ку шинал ЧIур
ттащиял шяраву. 1956-ку шинал 
къуртал бувну бур Дагъусттаннал 
медициналул институтрал «Ле-
чебное дело» факультет. АхIмад 
Шайховичлул пишалул ххуллу 
байбивхьуну бур шяраваллил 
амбулаториялул хIакиннал дав-
рия. Дагъусттаннал республи-
калул клиникалул азарханалул, 
республикалул Кардиологиялул, 
къюкIлил ва сосудирттал хирур-
гиялул центрданул  профессор-
консультантнайн ияннин ванал 
бивтун бур лахъисса ва яргсса 
захIматрал ххуллу. Зий ивкIун ур 
Гергебиллал гидроэлектростан-
циялул участокрал азарханалул 
хъунаману, Буйнакск шагьрулул 
азарханалул терапиялул отделе-
ниялул хъунаману.1963-ку ши-
нал зун увкIун ур Дагъусттан-
нал медициналул институтрал 
госпитальная терапиялул кафе-
дралийн. Лайкьну дурурччуну 
дур 1967-ку шинал  кандидат-
нал, 1982-ку шинал докторнал  
диссертацияртту. Ванал ита-
даркьуну дур 200-нния лирчу
сса элмийсса давуртту. АхIмад 
Шайховичлул каялувшиннара-
лу чирчуну дур кьура канди-
датнал ва ряхра докторнал дис-

сертациярду. Ва гьуртту хьуну 
ур чIярусса медициналул съез-
дирттай ва конференциярдай. 
АхIмад Шайхович ия чIумуха 
лавхьхьуну, ттизаманнул техно-
логияртту  мюнпатну ишла дул-
лай зузисса аьлимчу. Ва каялув-
шиву дуллай уссия цала сипта-
лий Дагъусттаннал медициналул 
университетраву сакин бувсса 
Хъунилсриннал советрай. Со-
ветрал заседаниярттай ххал би-
гьайсса бивкIун бур универси-
тетрал оьрмулул агьамсса масъ-
алартту. ЧIярусса шиннардий 
АхIмад Шайхович ивкIун ур 
Дагъусттаннал ЦIуллу-сагъшиву 
дуруччаврил министерствалул 
штатрал кьатIувсса хъунама 
пишакар-кардиологну, Дагъуст-
таннал медициналул универси-
тетравусса кардиологиялул ко-
миссиялул председательну.

Элмулул ва педагогикалул 
ххуллий, жяматийсса иширт-
таву бивхьусса захIматрахлу 
АхIмад Шайхович лайкь хьуну 
ур личIи-личIисса наградарт-
тан. Ванан дуллуну дур респу-
бликалул бакIчинал чулуха
сса «За доблестный труд» ме-
даль. Лайкь хьуну ур «Аьрасат-
нал ХIурматлувсса кардиолог» 
тIисса бусравсса цIанин. 

Ванал арс Рашид медицина-
лул элмурдал кандидатри.

ХIусайнов ХIусайн Камал-
лул арс, медициналул элмурдал 
доктор, профессор. Ва ур СССР-
данул цIуллу-сагъшиву дуру
ччаврил отличник, Дагъусттан-
нал ва Аьрасатнал лайкь хьусса 
хIакин, Дагъустаннал лайкь хьус-
са элмийсса ишккакку, Аьрасат-
нал Чичултрал союзрал член. 
ХIусайн ХIусайнов VIII-мур 
ттуршукулул цIанихсса  аьлим-
чув, просветитель МахIаммад 
Убрынскийл наслулияссар.

Увну ур 1930-ку шинал Убур-
дал шяраву.1949-ку шинал къур-
тал бувну бур Гъумучиял дянив-
мур даражалул школа.

1955-ку шинал лавайсса кьи-
матирттай къуртал бувну бур 
Дагъусттаннал медициналул 
институт. Гьан увну ур архсса 
провинциялун ккаллисса Рит-

лябский азарханалий зун. Шан-
на шин дурну дур ванал меди-
циналул ва хозяйствалуцIун 
бавхIусса масъалартту захIматсса 
шартIирдай щаллу буллай, хьхьу-
кьини къаувкуну зий. Яла район 
Чачан-Ингушнал республика-
лувун дурххун махъ, ва ивтун ур 
«Чешки» тIисса туберкулезрал 
къашавайсса оьрчIал  санато-
риялул хъунаману. Жагьилсса 
хIакиннал даражагу, хIарачатгу, 
инсаншивугу хIисав хьуну, ре-
спубликалул хъуниминнал увцу-
ну ур ХIусайн Камалович Гроз-
ный шагьрулул азарханалийн. 
Микку зий ивкIун ур фтизиохи-
рургиялул отделениялий хирур-
гну 1971-ку шинайнин. Моска-
вуллал Туберкулезрал институ-
траву дурурччуну дур кандидат-
нал диссертация. Ванал хIурмат-
кьимат хъунмасса бивкIун бур 
чIаххувсса республикалий. Амма 
даврил уртакьтал мудан Дагъуст-
таннайн оьвтIий бивкIун бур. 
Дагъусттаннал медициналул ин-
ститутрал травматологиялул ва 
ортопедиялул кафедралул хъу-
нама Наби Цаххаевлул вих увну 
ур ХIусайн цала каялувшиву 
дуллалисса кафедралийн асси-
стентну учIан аьркиншиврий. 

Укун,1971-ку шиная айивхьу-
ну, зун ивкIун ур Дагъусттаннал 
медициналул академиялуву, цал 
ассистентну ва деканну, 1976-ку 
шиная айивхьуну фтизиатри-
ялул кафедралул каялувчину, 
архIала (1979-2000 шш.) вузрал 
проректоршивугу дуллай.

1968-ку шинал кандидатнал, 
1974-ку шинал докторнал дис-
сертациярду лайкьну  дурурччу-
ну дур. ХIусайн Камалович хьу-
ну ур туберкулез дусса  къашай-
шалтрай цIусса кьяйдардай опе-
рацияртту баврил разработчик. 
Цайминнуя къатIурчагума, 200-
ннийн бивсса хъинну захIматсса 
бурхIал ттурчIайсса операциярт-
ту бувну бур ванал.ХIусайн Ка-
маловичлул канила дурккун дур 
300-ннийн диявайсса элмийсса 
давуртту.

ХIусайн Камаловичлул кIия 
арсгу медициналул элмулул 
ххуллийх лавгун,буттан лайкьсса  
хьхьичIунсса пишакартал хьуну 
бур. Камал хирургри, Асадулла – 
травматолог. КIиягу медицина-
лул элмурдал докторталли.

ХIусайнов ТIагьир Сайдул-
лагьлул арс, медициналул эл-
мурдал доктор, профессор. Ва ур 
Дагъусттаннал лайкь хьусса эл-
мийсса ишккакку, СССР-данул 
цIуллу-сагъшиву дуруччаврил 
отличник. СССР-данул лавай
сса даражалул школалул лайкь 
хьусса зузала.

Лимфологиялул масъалартту 
ахттар баврил ххуллийсса ккак-
киярттахлу ванан дуллуну дур 
мусил медаль.  

Увну ур 1941-ку шинал Щар-
дал шяраву. Мусил медальда-
ний къуртал бувну бур Хъурхъ-
рал дянивмур даражалул шко-
ла. ТIагьир хьуну ур ва школа-
лул цалчинсса медалист.1966-ку 
шинал ятIул дипломрай  Дагъ-
усттаннал медициналул институ-
трал лечебно-профилактический 
факультетгу къуртал бувну, увх-
хун ур Инсаннал анатомиялул 
кафедралучIасса аспирантуралу-
вун. Кубаннал медициналул ин-
ститутраву ларайсса даражалий 
дурурччуну дур медициналул 
элмурдал  кандидатнал диссер-
тация, 1981-ку шинал  Новоси-
бирскаллал медициналул инсти-
тутраву – докторнал диссерта-
ция. Зий  ивкIун ур Дагъусттан-
нал медициналул институтраву 
анатомиялул кафедралий цал ас-
систентну, яла доцентну.1984-ку 
шиная айивхьуну вава кафедра-
лий каялувшиву дуллай ивкIун 
ур. Кьунияхъайсса шиннардий 
ивкIун ур Дагъусттаннал меди-
циналул академиялул стомато-
логиялул факультетрал декан-
ну. Ва ия Дагъусттаннал медака-
демиялул Аьлимтурал советрал 
член, Дунияллул халкьуннал дя-
нивсса информатизациялул ака-
демиялул академик, Искусства-
лул ва элмулул Петровский ака-
демиялул член-корреспондент, 
Англиянал Естествознаниялул 
королевский  академиялул член. 
Лайкь хьуну ур «За заслуги пе-
ред Республикой  Дагестан» ор-
дендалун ва чIярусса медаль-
лан. ТIагьир Сайдуллаховичлул 
цIа дур «Шинал инсан» тIисса 
хьхьичIунсса аьлимтурал цIарду 
чирчусса Американал библио-
графиялул сияхIраву. Америка-
нал Биографиялул институтрал 
редактортурал советрал  чирчу-
ну дур  ванал цIа щалагу дуниял-
лул энциклопедиялул мяйлчинс-
са словарьданий. 

ТIагьир Сайдуллаховичлул 
каялувшиннаралу дурурччуну 
дур 12 кандидатнал, кIия док-
торнал диссертациярду. Ванал 
канила дурккун дур азарунния 
лирчусса элмийсса давуртту. 
Буттал цIа лайкьну дуручлай бур 
ванал душ, Дагъусттаннал меди-
циналул университетрал анато-
миялул кафедралул каялувчи, 
медициналул элмурдад доктор, 
профессор Сабина ХIусайнова.

Дагъусттаннал медициналу-
ву ххазинасса ирс кьабив-

тсса жула хIакинтал, аьлимтал 
дакIнин бичлай, цал ттигу кIицI 
лагавияв вайннал энциклопе-
диялул кIулшивуртту, ларайсса 
эрудиция, культура, интелли-
гентшиву. Вай бия арцу лякъ-
аву бакъача, инсаннал цIуллу-
сагъшиву хьхьичI ххуттайн лав-
сун зузисса хIакинтал, жагьил
сса хIакинтуран  пишалул хху
ллий эбратну хьунсса учитель-
тал. Ялагу, вай гьарицама ия 
чичуйлмур бюхъугу ххишалану 
буллусса хIакинтал.

Андриана  Аьбдуллаева
  

Хайруттин ХIажиев

АхIмад Хасаев

ХIусайн ХIусайнов

ТIагьир ХIусайнов

– Залимхан, байбихьулий 
буси виятува, оьрмулул ххуллу-
ххуттая.

– Увссара на 1987 шинал 
МахIачкъалалив. Республика-
лул многопрофильный лицей-
гу къуртал бувну, дуклан увхра 
Дагъусттаннал паччахIлугърал 
медициналул академиялувун. 
Шикку мукьра  шинай ккалайгу 
ивкIун, перевод ларсъссия Сече-
новлул цIанийсса Москавуллал 
медициналул академиялувун. 
ХIакин-эпидемиологнал пиша 
оьрчIнийва ххира хьуссар ттун 
чIярусса шиннардий ва аралу-
ву захIмат буллай бивкIсса тту-
ла нину Элеонара Оьмариевал 
эбратрайну. Цила даву лавайс-
са даражалий даврицIун, вани-
ву организаторшиврул гьунар-
гу ххишаласса бия. 

Медакадемия къуртал бувну 
махъ айивхьура Москавлив Гиги-
еналул ва эпидемиологиялул цен-
трданий хIакин-эпидемиологну 
зий. АрхIалва  къуртал бувссия 
аспирантура. 2015 шинал меди-
циналул элмулул кандидатшив-
рул диссертация дурурччуну 
махъ дуклан увхра Аьрасатнал 
ПрезидентнацIунсса Аьрасат-
нал шяраваллил хозяйствалул 
ва паччахIлугърал къуллугърал 
академиялувун. Шиву лахьхьав 
на кIилчинмур специализация 
– юристнал пиша. 

Р о с п о т р е б н а д з о рд а н ул 
системалуву зий шанна ва 
дачIи шин дайхту, Аьрасат-
нал паччахIлугърал санитари-
ялул хъунама хIакин, Аьрасат-
нал Роспотребнадзорданул ка-
ялувчи Геннадий Онищенкол 
тIалавшиндарайн бувну, био-
логиялул мюхчаншиву дуруч-
чаврил отделданул хьхьичIунма 
пишакарну увцунав. Шикку ус-
сияв лахъай азарду ппив хьун 
къаритаву мурадрайсса даву 
дуллай. Аьрасатнал Роспотреб-
надзорданул центральный ап-
паратраву зузисса аруллагу шин 
ттул практикалуву яргсса ва 
дакIний личIансса хьуна. Тик-
ку зузиссаксса хIаллай, Аьра
сатнал ва чил билаятирттал 
хIукуматирттайнсса команди-
ровкарттайн занай, сайки щала 
дуниял ххал хьуна, ккавккуна ин-
сантурал багьу-бизу ва ми цукун 
ялапар хъанай буссарив. Инфек-
циялул азарду сукку хьусса би-
лаятирттайн кумагран заназис-
са хIаллай, хъунмасса опыт хьу-
на. Аьрасатнал паччахIлугърал 
санитариялул хъунмур хIакинну 
Анна Попова бучIайхту, ванил, 
ттул даврил даража гьаз баву му-
радрай, маслихIат ккавккуна чил 
билаятрал, ягу жулламур Роспо-
требнадзорданул система язи ду-
гьансса. На язи дургьуссия жул-
ламур система. Мукун, на гьан 
увнав Тульский областьрайсса 
Роспотребнадзорданул управле-
ниялий каялувшиву дан. Тикку 
зий кIира ва дачIи шингу дурну, 

Жаваб хъуннасса къуллугърал жагьилсса пишакар
«Илчилул» редакциялул ва ххуллухьсса хъамаличуну хьунни 

Дагъусттан Республикалийсса Аьрасатнал Роспотребнад-
зорданул управлениялул каялувчи, Республикалул санитариялул 
хъунама хIакин Мирзал арс Залимхан Оьмариев. 

Залимханнущалсса жул ихтилатгу хьунни марцIсса лакку маз-
райсса. ДакI ххари хъанай дия, Лаккуй увсса, хъуна хьусса акъ-
анугу, ванаву мазрахсса ччавугу, буттал аьрщарахсса мякьгу ххи-
шаласса бушиврул.

Дагъусттаннайн перевод увнав. 
2023 шинал ттуйн тапшур бувна 
Дагъусттан Республикалийсса 
Роспотребнадзорданул управ-
лениялул хъунаманал къуллугъ. 
Сайки шанна шин хьунни ва 
къуллугърай зий. 

–Инава лавгсса паччахI
лугъирттай санитариялул чу-
лухасса яла оьккимур тагьар 
чув дия?

– Му чулуха яла къулай дакъ-
амур тагьар Африканаву дия. 
Эболалул эпидемия дусса чIумал 
марцIшиву дангу, дуруччин-
гу тайннаща хъанай бакъая. 
ЧIявусса инсантал литIлай бия. 
Та ппурттуву вакцинагу дакъая. 

Киндио тIисса Африканал шагь-
рулий тIивтIуну бия Аьрасатнал 
госпиталь.Ттул агьаммур мурад 
бия тайннащал зузисса духтур-
тал азар лахъаврия буруччинс-
са, азарханалий инфекция ппив 
хьун къаритансса. Му давугу тту-
ща ххуйну дан бювхъуна. ХIисав 
буллай, жул госпитальданий бия 
яла чансса инсантал ливтIуну.

– ЖучIара Аьрасатнаву 
цумур азар ппив шавриясса 
нигьачIаву дур?

– ЦIанасса ппурттуву кIицI 
лагансса нигьачIаву дусса азар 
дур учин къабюхъанссар. Цан-
чирчан, Аьрасатнал каялувчи-
тураща ядан бювхъуну бур Со-
вет хIукуматрая шихуннайрас-
са санитар-эпидемиялул систе-
ма. Ва дур гьарица чулуха лащу-
щаллусса, цайми билаятирттай 
дакъасса санитариялул цIакьсса 
кьанунну дусса система. 

– Цукунсса бур идаралул 
хьхьичI бивхьусса масъартту ва 
цими инсан ур хIакьину вил ка-
ялувшиннаралу зий?

– Роспотребнадзорданул 
даву дур кIира агьамсса структу-
ралия хIасул хьусса. Инспектор-
турал ва къуллугъчитурал бурж-
ну хъанахъиссар азарханардай, 
кIулшиву дулаврил ва цаймигу 
идарарттай аьлтту дурсса ди-
ялдакъашивурттал хIакъираву 
ххуллу ласаву ва ялув бацIаву. 
Лабораториялулмур бутIуву зий 
буссар сайки 170 инсан. Аьмну 
кIирагу структуралий бур 700-
ннийн бивсса пишакартал. 

ХIисав булларчан, хIачIайсса 
щиная, садикирттая, лагерьдая 
байбивхьуну жуйн къабагьайс-
са цавагу масъала къабикIай. 

Садикру, лагерьду тIитIайни, 
Роспотребнадзорданул чулухас-
са хIукму бакъа, зунсса ихтияр 
дакъассар. Гьашину, масалда-
ран, республикалий 21 лагерь 
тIитIинсса план дия. Минну-
ва жу ихтияр дуларду 17 лагерь 
тIитIинсса.

- ДучIи лякъайрив меди-
циналул сфералуву юридий 
кIулшивугу?

– Тунукьай, госслужбалул 
давриву ялув бавцIуну дузал бан 
аьркинсса чIявусса документру 
бур. Постановленияртту, про-
токоллу, ва цаймигу чагъарду 
ккаккан дурсса чIумуй, тIайлану 
чичин кIулну бикIан аьркинну 

бур. Каялувчи хIисаврай, юри-
дий кIулшиву ттун хъинну дучIи 
лякъай.

– Вила практикалуву дакIний 
личIансса иш цукунсса хьуна?

– На Африканаву команди-
ровкалий усса чIумал эболалул 
инфекция дирсса 15 шинавун 
бияннинсса оьрчIру цаягу ххас-
сал къавхьуссия.  Шанна шина-
вусса душ ххассал бувсса чIун 
тачIав хъамакъаритай. 

– Инава Лаккуй увсса, хъуна 
хьусса акъанугу, ина цайминнал 
дахIалай чинну гъалгъа тIий ура 
ниттил мазрай? 

– Му чулуха на барчаллагь-
рай ура ттула ниттил ппу Ярагъи 
МахIаммадовичлуйн, 97 шинаву 
дунияллия лавгуна ттул ттатта. 
Райисполкомрал председтаель-
ну зий икIайссия. Къирият дус-
са, уздансса адамина икIайва. 
Лакку улклухсса ччавугу, лакку 
маз ххира шавугу мунал биялда-
райнур хьусса. Гъинттул кани-
куллай мудан Ваччав ттаттачIан 
бучIайссияв. Москавлив дукла-
кисса чIумалгу  «Илчи» кказит 
бучIан буллалу, ккалакку, вин-
ма лакку маз хъамакъабитан», – 
тIий икIайва. 

– Залимхан, вила оьрчIащалгу 
барав лакку мазрай ихтилат?

– ОьрчIангу лакку мазрай та-
мансса махъру кIулссар. Ттун-
магу ттула ттаттал лахьхьин 
бувсса куццуй, буржри ттулами 
оьрчIангу лакку маз лахьхьин 
бан. Лакку улклухсса, мазрахсса 
ччаву цIакь даву мурадрай лар-
гсса шинал ттула душ гьан бувс-
сия Ккуллал 1-мур школалий 
тIивтIусса гъинттулсса лагерь-
данийн. Хъинну рязину ивкIра 

кIайннал кIикку дуллалисса дав-
рия. ОьрчIан лакку маз лахьхьин 
баврицIун, лагма-ялттусса ар-
дайн, зунттурдайн экскурсиярт-
ту буллай, уртту-тIутIал цIарду 
лахьхьин дуллан бикIайва. Гьа-
шинугу, кIилчинмур сезонда-
лий оьрчIру гьан бансса пикри-
лий ура.

– Ина марцI-чапалшиврул 
ялув авцIусса инсан, ичIувагу 
чIярусса тIалавшиннарду дусса 
ухьунссара.

– ТIайламур бусан, ужагъ-
райн увкIун махъ, мунилсса бул-
лансса хIал къабикIай.

– Махъсса чIумал жула ин-
сантал бур зунттава шагьрулийн 
щин ларсун букIлай. Ххал дурс-
сарив цукунсса дуссарив Лак-
куйсса щинал тагьар?

– Зунттавусса щин нахIусса 
тIин бусса, личIи-личIисса ща-
ращая нанисса дур. Ттул пи-
крилий, миннул хIакъираву ци-
бунугу учиннин, аьркинну бур 
ми жучIа лабораториялий ххал 
дигьин. 

– ЦIана аргъирай дур хьхьи-
рил сезон. БучIиссарив  хьхьи-
рийн бучIлан?

– МахIачкъалалив ва Каспий-
скалий хьхьирийн бучIлан жу их-
тияр къадуларду. Ккаккан дурс-
саннуяр ацIлийну чапалну дур 
хьхьирил щинал тагьар. Пля-
жирттал хъуниминначIангу му 
тагьарданун хасъсса хIукму биян 
бувну буссар.

– Ци учинна прививкартту 
даврил хIакъираву?

– Махъсса ппурттуву цIу
рювкьусса бур прививкартту 
даврил масъала. Инсантуран му-

нил агьамшиврия бувчIин бан 
хъанай бакъар. 

КIулсса куццуй, вай махъсса 
шиннардий мусикъепрал эпиде-
миялул чIявусса инсантал литIун 
бунни. Му азар уттигу яла лар-
гун дакъар. Медициналуву ккак-
кан дурну дуссар 12 азардану-
ща буруччинсса привикартту 
дан. Инсантуран бувчIлай бакъ-
ар прививкартту къадурминная 
дурминнан зарал бушиву. Ма-
салдаран, ттун полиомиелитрал 
прививка дурсса ттула душ са-
дикрая шаппай буцин багьун-
ни, чIявуминнал къадурну дуну 
тIий. Сант дирирну дунура, оьв-
чаву дуллай ура прививкарт-
ту чарабакъа дан аьркиншиву 
буслай. 

– Даврия махъсса чIумал сса-
ха зун икIара?

– Оьннасса чIун дирияйхту, 
луттирду ккалан, кинорду ххал 
дуллан ххирар. Отпускалий ва 
бигьалагай кьинирдай Лаккуйн 
кIункIу тIун икIара. Ххирар 
ахьтта зунттавух, шяравалла-
ва шяраваллавун занан. Ттатта 
сагъну усса чIумал, чIун дири-
яйхту, ччя-ччяни ияйссияв бут-
тал шяравун Ккулув, ттаттачIан 
Ваччав. Москавлив дуклай, зий 
ивкIсса ппурттуву ляличIийсса 
мякь бикIайва Лакку билая-
трах. Му чIумал буттал улклу-
хасса шеърирду чичлайгума 
икIайссияв.

– Залимхан, буси ца-кIива 
махъ вила нитти-буттая, уссур-
ссунная.

– Ттул ссу Мариям Москав-
лив психиаторну зий буссар. 
Уссу цува заллусса даву дачин 
дурну ур. Жул нину-ппу жава-
блувсса къуллугъирттай зузисса 
инсантал бия. КIулсса куццуй, 
чIярусса шиннардий захIматсса 
шартIирдай зий, ниттил цурда ца 
аьй къадучIанну сантирайн рур-
тссар республикалул санитария-
лул ва эпидемиологиялул къул-
лугърал даву. 

Буттагу чIявусса гьунарду 
бусса, гьарица чулийнай итххяв-
хсса инсангу, хIакьсса тарбия-
чигу ур. Ванал ургаву, увкусса 
ца махъ гьашайва жун. КIиягу 
цаннацIун ца бавкьусса, аькьи
лсса хасиятру дусса бур. Жула 
оьрмулуву жугу хIарачат буллан 
бикIару вайннал даражалийн 
биян, вайннаха лащан.

Имара Саидова

Залимханнул «Илчилул» редакциялун пишкаш бунни Санкт-
Петербурглив итабавкьусса Сулайман Мусаевлул сакин 

бувсса Оьрус мазрал ва лакку мазрал словарь

Залимхан Оьмариев

Ре с п у б л и к а л у л  м е д и -
циналул идарарттаву 

МахIачкъалаллал клиникалул 
азарханалул (Портрал азарха-
на) хьхьичIунсса кIану бугь-
лай бур. Азарханалул хъунама 
хIакиннугу ур Ккуллал шяра-
васса Кьурбаннул ва ЦIуйшиял 
шяравасса Светланал арс 
АхIмад Аьлиев.

 Ва азархана бувну бур лар-
гсса ттуршукулул 70-ку шиннар-
дий. Ва тIитIлатIисса шадлугъ-
райсса батIаву хьуну дур майрал 
14-нний 1974-ку шинал. Цал-
чинсса къашайшалтгу кьамул 
бувну бур вара чIумал. Азар-
хана бавриха зий бивкIун бур 
Каспийскаллал хьхьирил паро-
ходство. Азарханалулмур щу-
рущаву мудангу щаллу хъанай 
диркIун дур МахIачкъалаллал 
хьхьирил машлул портрал 
чIарав бацIаврийну. Шикку 
хъин буллайгу бивкIссар щинал 
транспортрал зузалт.

 Цила ххюцIалунния лир-
чусса шиннардил тарихраву ва 
идаралий къачансса дахханаши-
вуртту хьуну дур, статусрайнгу, 
цамунийнгу дагьайсса. ЛичIи-
личIисса шиннардий азархана 
зий бивкIун бур цал Баку шагь-
рулул Каспийскаллал хьхьирил 
пароходствалул биялдарай, яла 
– Нижне-Волжскаллал щинал 
бассейндалул. 2002-ку шиная 
шинмай, тIурчан, ва хъанахъ-
иссар Кьиблалул округрал ме-
дициналул центрданул филиал, 
ций чIярусса шиннардил лахъ-
ишиврий каялувшиву дуллалис-
сагу Аьрасатнал Федерациялул 
лайкь хьусса хIакин, медицина-
лул элмурдал кандидат Криш-
топин Виталий Степанович.  Ва 
азарханалул цIанасса цIагу дур 
укунсса: «Махачкалинская кли-
ническая больница Федераль-
ного государственного бюджет-
ного учреждения здравоохране-
ния «Южный окружной меди-
цинский центр» Федерального 
медико-биологического агент-
ства России». Яни ва хъанахъ-
иссар Аьрасатнал Федеральный 
медико-биологический агент-
ствалул Дагъусттаннайсса бус-
савагу ца филиал.

 2015-ку шиная шинай ва 
азарханалий каялувшиву дул-
лай ур медициналул элмурдал 

Медициналул зузалал кьинилун хасну

ХьхьичIавасса идаралул хьхьичIунсса мурадру

кандидат, Дагъусттан Респу-
бликалул цIуллу-сагъшиву ду-
руччаврил лайкь хьусса зуза-
ла, усттарсса сакиншинначи 
АхIмад Аьлиев. Ванайн бусрав-
барчаллагьрайссагу цикссагу 

буссар.
 Увну ур АхIмад ЦIуссалакрал 

райондалий ЦIуссачIурттащиял 
шяраву. 1990-ку шинал вайннал 
кулпат бивзун бур Ставропол-
лал крайрайн. Шикку дянив-

мур даражалул школагу къуртал 
бувну, АхIмад увххун ур Став-
рополлал паччахIлугърал меди-
циналул университетравун. Ва 
къуртал бувайхту, зун ивкIун ур 
Ставрополлал крайрал №1 пси-
хиатриялул азарханалий хIакин-
психиатрну.  2009-ку шинал 
вайннал кулпат зана хьуну бур 
Дагъусттаннайн. АхIмад ивтун 
ур Республикалул психоневро-
логический диспансерданул от-
делениялул каялувчину. 

 Бувсса захIматрахлу ва лайкь 
хьуну ур личIи-личIисса награ-
дарттан: 2018-ку шинал ванан 
дуллуну дур «Дагъусттаннал 
халкьуннал виричу» тIисса на-
града; 2019-ку шинал – «Отлич-
ник здравоохранения» тIисса 
лишан. 2023 шинал дуллуну дур 
«ДР-лул цIуллу-сагъшиву ду-
руччаврил лайкь хьусса зузала» 
тIисса цIа ва «Аьрасатнал бус-

равсса гражданин» тIисса жяма-
тийсса орден. 

Ванияр ца-кIира шинал 
хьхьичIрив АхIмадлул И.М. 
Сеченовлул цIанийсса Моска-
вуллал паччахIлугърал цалчинс-

са медициналул университе-
траву дурурччуссар элмулул 
кандидатнал цIа. АхIмадлул 
к ул п а т  И з а з а  А ь л и е в а г у 
хьхьичIунсса хIакинни.

 АхIмад Кьурбановичлул 
каялувшиндарай ва азархана 
цукссагу хьхьичIунмай хьус-
сар, цIусса отделенияртту 
тIитIаврил, цIусса оборудо-
вание ласаврил чулуха бикIу, 
низамрал, марцIшиврул чу-
луха бикIу. 

 Цалла даву ххуйну кIулсса 
пишакар, усттарсса каялувчи 
ва сакиншинначи АхIмад Аь-
лиевлул каялувшиндаралу 
зий ур 256 инсан. Вайннаву 
лакгу чансса бакъар.

 АзарханалуцIун зий бур 
ца сменалий 100-124 инсан 
кьамул уван шайсса, 114 тах 
бусса поликлиника: 29 тах – 
терапиялул, 27 – неврологи-
ялул, 22 – гинекологиялул, 
20 – физический ва реаби-
литациялул медициналул, 15 
– хирургиялул. Бур мукунма 
личIи-личIисса кабинетру 
(рентген-кабинет тIий, фи-
зиотерапиялулсса тIий), ла-
боратория. 

 Вай махъсса ца-кIира ши-
нал дянив азархана ларайс-
са технологияртту ишла дур-
ну медициналул кумаг бав-
риву чIаланну хьхьичIунмай 
хьунни. Терапиялулмур от-
делениялуву ишла дуллан 
бивкIунни хъин баврил тти-
заманнул схемарду. Мукун-
ма вайми отделениярттугу 
зий бур заманалуха лавхьхьу-
ну, ттизаманнул кьай-кьуйгу, 
кьяйдардугу ишла дуллай. 
Хирургиялул отделениялий 
тIиртIунни ревматологиялул 
ва ортопедиялул направле-
ние, вайннуцIун тIивтIунни 
цIусса операционный блок-
гу.

 А з а р х а н а л у л  б а з а -
л и й  б у р  Д а г ъ у с т т а н н а л 
паччахIлугърал медицина-
лул университетрал факуль-
тетский терапиялул кафе-
драгу.  

  Барча тIий АхIмад Кьур-
бановичлухь ва ванал коллек-
тиврахь Медициналул зуза-
лал кьини, чIа тIий буру ва-
ния тихунмайгу тIайлабацIу, 
хьхьичIуннайшивуртту, ца 
яла бусравмунин ккаллис-
са пишалий зунсса гъира-
гьавас.

Бадрижамал Аьлиева

АхIмад Аьлиев

МахIачкъалаллал клиникалул азарханалул коллектив

«Илчилул» редакция-
лул баян бувну буссия 

ЦIахъардал Къуманиву дацIан 
дурсса Гьарун Саэдовлул гьай-
кал цIу дуккан дуллай бушиву. 

Ва давриву чIарав бавцIунни 
Ваччиял жяматгу.Вай гьантрай 
«Илчилул» редакциялий уссия 
Ваччиял шяраваллил Гьарун 
Саэдовлул цIанийсса фондрал 
бакIчи Давди Увайсов. Жул дя-
нивсса ихтилатрал мурадгу бия 
Гьарун Саэдовлул гьайкал цIу 
дуккан даврицIун бавхIусса.

Яларай ришлай буру Гьарун 
Саэдовлул цIанийсса фондрал 
чулухасса оьвчавугу.

Гьарун Саэдов, тIайламур 
тIалав буллай, оьмунийн 

къарщину талай ивкIссар. ДакI 

ЦIу дуккан дуллай буру Гьарун Саэдовлул гьайкал дарцIуну ивкIссар цала дуллали­
мур ва тIутIимур халкь чаннайн 
кIункIу буллалисса бушиврий. Гьа­
рун Саэдов миллатрал пахрулунс­
са инсанни, бюхттулсса аькьлу­
лул заллур, гьунар бусса шаэргур, 
Дагъусттаннай цалчинсса дра­
ма чивчусса драматурггур, публи­
цистгур, «Илчи» кказитрал цал­
чинма редакторгур. Жагьилсса 
оьрмулий чувшиврий жула  тар­
хъаншиву ва цашиву дуручлай жан 
харж дурсса Гьарун Саэдовлул 
аьпа абадлий личIантIиссар.

Гьарун Саэдовлул гьайкал 
цIу дуккан давривух ччиманаща 
гьуртту хьун бюхъантIиссар. 
ЧIарав бацIансса  ният духьурчан 
баян бувара. Жущара архIал дан 
къашайсса цичIав дакъассар.

Давди Увайсов,  

Гьарун Саэдовлул цIанийсса 
фондрал бакIчи

(тел.: +79285566566)Давди Увайсов Руслан Къардашовлущал

«Илчилул» календарь

Июль зуруй бувссар:
***

Июль зурул 1-нний 1921 шинал бувссар АьФ-лул лайкь хьу
сса артистка Шагьун Ибрагьимова. 

* * *
Июль зурул 1-нний 1935 шинал увссар математикалул элмур-

дал доктор, профессор ХIажи МахIаммадов («Польский»).

* * *
Июль зурул 3-нний 1987 шинал увссар ДР-лул жагьилтурал 

иширттал министр Камил Саэдов.

* * *
Июль зурул 10-нний 1957 шинал увссар техникалул элмур-

дал доктор, профессор Ярагъи Кьурбанов.

Барча уллай буру
Вай гьантрай оьрмулул 

100 шинал юбилей кIицI ла-
глай ур ЧIяйннал шяравасса 
МахIаммадаьлил арс МахIаммад 
МахIаммадов. 

МахIаммадлул бувтссар 
цала оьрму лайкьну, жяматран 
бусравну. Ванал оьрчIшиву 
тIайла дарцIуну дур билаятран 
захIматсса дяъвилул шиннар-
дийн. 8-мур классраву дуклакис-
са чIава жагьил гьуртту хьуну ур 
захIматрал фронтрай. Къувир-
ду дуклай гуж багьну, чурххан 

цIунцIия хьуну, Хъун дяъвилийн 
къаувцуну ивкIун ур. 

Буйнакскалий Машлул ва ко-
оперативрал техникумгу къур-
тал бувну, ванал захIматрал ххул-
лу байбивхьуну бур Дагпотреб-
союзрал машлул базалий. Зий 
ивкIун ур шикку складрал заве-
дующийну. Мунияр махъ пенси-
ялийн укканнин МахIаммад зий 
ивкIун ур МахIачкъалалив Даг-
нефтьрай хъунама бухгалтерну. 
Пенсиялийн увккун махъгу дав-
рил опыт бусса пишакар тIалав 
увну ур Буйнакск шагьрулийсса 
усру дайсса фабрикалул скла-
драй каялувшиву дан. Цува зу-
зисса давурттай лажин кIялану, 
бартбигьлай ивкIун ур къуллугъ-
рал бурж.

МахIаммадлул ххаллилс-
са тарбиягу дуллуну, оьрму-
лул ххуллийн бивчуну бур арс 
ва душру, хъуннасса гьуртту-
шинна дурну дур  оьрчIру тар-
бия бавриву. Ванал оьрчIаягу, 
оьрчIал оьрчIаягу буттал, ттат-
тал цIа лайкьну дуручлачисса 
наслу хьуну бур. 

ХIурмат бусса МахIаммад 
МахIаммадаьлиевич!

Ина увсса кьини барча тIий, 
чIа тIий буру вин цIуллушиву, 
бигьа-рахIатсса, винма ххира-
минналгу, инава ххираминнал-
гу вив лавсъсса нахIу-хIалимсса 
оьрму. 

Вил хIурмат бусса 
Сиражуттин ва ПатIимат 

МахIаммадовхъул

Медициналул зузалал кьи-
нилул хьунин Катастро-

фардал медициналул Дагъуст-
таннал центрданий хьунни Ана-
варсса кумаграл зузалтран хас 
дурсса батIаву. 

Шикку бахшишру дуллумин-
навух бия Катастрофардал меди-
циналул центрданул Лакрал рай-
ондалийсса зузала, захIматрал 
ветеран, цIуллу-сагъшиву ду-
руччаврил отличник Жарият 
Аьлишаевагу. ЧIярусса шин-
нардий бувсса захIматрахлу, ин-
саншиврул ва пишакаршиврул 
бурж дакI марцIну биттур бул-
лалаврихлу медициналул зузал-
тран дуллай бия Дагъусттан Ре-
спубликалул ЦIуллу-сагъшиву 
дуруччаврил министерствалул, 
ЦIуллу-сагъшиву дуруччаврил 
профсоюзрал Республикалул-
мур организациялул, Катастро-
фардал медициналул Дагъуст-
таннал центрданул администра-
циялул ва профсоюзрал кIанттул 
организациялул чулухасса гра-
мотарду. Вайннун лайкь хьумин-
нал сияхIрай бур Катастрофар-
дал медициналул центрданул 
Лакрал райондалийсса зузалт 
Шагьмандара Рамазанов ва Жа-
рият Аьлишаева. Хъамакъабиту-
лунсса бахшишру ва премиярт-

Инсаншиврул ва пишакаршиврул 
бурж биттур буллалаврихлу

ту дуллусса юбиляртуравух бур 
Дездемона ХIажиевагу.

 Ца-кIива махъ учин ччива ва 
кьини бахшишран лайкь хьусса, 
1982-ку шиная шинмай Лакрал 
райондалул азарханалул Ана-
варсса кумаграл отделениялий 
зузисса Жарият Аьлишаевая. 
Бувну бур Жарият 1963-ку ши-
нал ЧIарадиял райондалийсса 
Арчиял шяравасса Бадруев Та-
жуттиннул ва Ххюлуссуннал шя-
равасса ПатIиматлул кулпатраву 
Къиргъизнаву, Фрунзе шагьру-
лий. Махъ вайннал кулпат бив-
зун бур Къизлардайн. Шикку 
школагу къуртал бувну, Жарият 
бувххун бур Къизлардал меди-
циналул училищалувун. 1982-ку 
шинал, медучилищагу къуртал 
бувну, кулпатрал хьуну, Лаккуйн 
бивзун, зун бивкIун бур Лакрал 
райондалул азарханалул Ана-
варсса кумаграл отделениялий. 
Ванил захIматрал луттирай ду-
рагу ца ва чичру дур.

 Жарият щар хьунугу бур та 
чIумалсса Лакрал Райкомрал ца 
яла жагьилма пишакар, Ххюлус-
суннал шяравасса АьбдулхIамид 
Аьлишаевлун. Вайннал дянив 
хьуну бур шанма оьрчI, шамун-
налагу мусил медальлайну къур-
тал бувну бур Гъумучиял дя-
нивмур даражалул школа. Хъу-

нама арснал Мурадлул ДГУ ва 
душнил Мадинал ДГПУ къур-
тал бувну бур ятIул дипломирт-
тай. ЧIивима арснал Тажуттин-
нул къуртал бувну бур ДГМУ-
лул стоматологиялул факультет. 
Увххун Санкт-Петербурглив ор-
динатуралувун, къуртал бувну 
вагу ятIул дипломрай, ялапар 
хъанайгу, зийгу ур вава шагь-
рулий. 

 Ва ххаллилсса кулпатрал 
заллу АьбдулхIамид ур район-
далулгу, миллатралгу патриот. 
АьбдулхIамид зий ивкIссар, ла-
вайгу увкусса куццуй, КПСС-
рал Лакрал райкомрай, махъ – 
райондалул «Ххяххабаргъ» кка-
зитрал редакторнал хъиривчув-
ну, Пенсиярттал фондрай. Пен-
сиялийн увккун махъ ванайн 
тапшур бувссар райондалул ин-
формагентствалул сетьрал изда-
ние, дукIунин ва уссия му изда-
ниялул хъунама редакторну.

 Жариятлул чIяру наградарт-
таву дур Аьрасатнал ЦIуллу-
сагъшиву дуруччаврил министер-
ствалул чулухасса ХIурматрал 
грамота, «Дагъусттан Респу-
бликалул цIуллу-сагъшиву 
дуруччаврил отличник» ли-
шан, «ЗахIматрал ветеран» цIа, 
Дагъусттаннал ХIукуматрал ва 
ЦIуллу-сагъшиву дуруччаврил 
министерствалул чулухасса, Рай-
ондалул администрациялул ва 
хъунмур азарханалул чулухас-
са грамотартту, Барчаллагьрал 
чагъарду. 

В а н и н с с а  я л а  х ъ у н н а -
мур бахшишнугу, буллалисса 
захIматрансса яла лахъмур кьи-
матнугу бур къашайшалтрал чу-
лухасса барчаллагьрайсса махъ-
ру. Медициналул зузалал кьини 
Жариятлул телефон кьадиркIсса 
мутта хьушивугу къакIулли. 

Жугу, барча тIий Жарият-
лухьгу, райондалул медицина-
лул идарарттай зузисса махъ-
сса цинявннахьгу пишакар-
шиврул байран, чIа тIий буру 
дуллалимуниву тIайлабацIу, 
талихI-тирхханну. Зухьхьун тти-
гу чIярусса шиннардий агьа-
линал цIуллу-сагъшиврул ялув 
бацIансса цIуллушивугу, каши-
кьудратгу, тавпикьгу дулуннав.

Бадрижамал Аьлиева

Вай гьантрай МахIачкъала 
шагьрулул 49-мур школа-

лул директор, цIанихсса спорт
смен  Айгунов Аьбдулкарим 
МахIаммадлул арс, Аьрасатнал 
Обороналул министерствалущал 
кьутIигу дурну, лавгунни хасъсса 
аьралий операциялий гьуртту 
хьун. Аьбдулкаримлул иширай-
ну тасттикь бунни цува хIакьсса 
патриот ушиву. 

Украиннал аьрщарай хасъсса 
аьралий операция бачин бувния 
шинай Аьбдулкарим цимила-
гу лавгссар Данецкаллал ва Лу-
ганкскаллал Республикарттайн 
цала чулухасса кIицI лагансса 
гуманитар кумаг лавсун. 

Аьралийтуран кумаг баврих-
лу Аьбдулкарим лайкь хьуну ур 
«Каспий» батальондалул ко-
мандованиялул, Дагъусттаннал 
бакIчинал, ДР-лул Национал по-
литикалул министерствалул чу-
лухасса наградарттан ва барчал-
лагьрал чагъардан.

– АцIниясса аьрххирду хьун-

ни ттул хасъсса аьралий опера-
ция нанисса кIанттурдайнсса. 
Ттула яруннан ххал хьунни 
тийхсса тагьаргу, жула мюхчан-
шиву дуруччаврил цIаний аьра-
лийтурал буллалисса захIматгу. 
Вай аьрххирдайн заназиссаксса 
хIаллай ттущагу къабювхъунни 
жула аьралийтурая архну ацIан, 
– увкунни Аьбдулкарим Айгу-
новлул. 

КIицI къабувну битан къа-
хьунссар Аьбдулкаримлул кая-
лувшиву дуллалисса 49-мур шко-
ла республикалул хьхьичIунсса 
школардал сияхIрай бушиву. 
Школа укунсса даражалийн 
биян бан хъунмасса бияла ди-
ректорнахь буссар.

Аьбдулкаримлун ирсирай 
буллусса гьунар бухьунссия кол-
лективрай каялувшивугу дурну, 
цала даву усттарну дуллансса. 
Ванал ппу МахIаммадгу (аьпа 
баннав цал) ва нину ПатIимат 
цала оьрмурду кIулшивуртту ду-
лаврин хас бувсса, ххаллилсса 

инсанталли. Нину хIакьинусса 
кьинигу учительну зий дур.

ХьхьичIунну дуклакисса 
оьрчIру ххари баву ва миннан 
дуккаврихсса гъира бутаву му-
радрай, региондалул кьатIувсса 
республикарттайн ва цаймигу 
дакIний личIансса кIанттурдайн 
экскурсиярттай оьрчIру бувцуну 
лагайссия Аьбдулкарим. Цува ка-
ялувшиву дуллалисса школалий 
ччя-ччяни дайссия хьхьичIунсса 
чемпионтуращалсса ва бусравс-
са инсантуращалсса хьунаба-
кьавуртту. 

ОьрчIру патриотъталну тар-
бия баву мурадрай, школалий 
тIивтIуну буссар хасъсса аьралий 
операциялул ва Хъун дяъвилул 
гьурттучитуран хас бувсса Аьра-
лий тарихрал музей. Цалла  лащу-
щаллусса давугу кьариртуну, Ва-
тандалул мурадру буруччин лав-
гсса Аьбдулкарим Айгунов ва ци-
нявппагу жула жагьилтал Заннал 
бурувччуну лякъиннав.

Имара Саидова

Лавгунни талатиминнацIух ацIан

Катастрофардал медициналул центрданул хъунама 
хIакин Руслан Соломанов ва Лакрал райондалул 
азарханалул Анаварсса кумаграл отделениялул 

фельдшер Жарият Аьлишаева   

Зал щапI куну бувцIуну бия, 
инсаннал ша бизансса кIану 
бакъа, лув бишай кIантту бирив-
ну тIайлабацIу хьуми фоейлуву 
щябивкIун бия. Бия бавцIунува 
тамаша бувссагу. Поэззиялул 
театрданул директор Елена 
Гьаруновал кIицI лавгуна укун 
бувцIусса зал шаэрнансса яла 
бусравмур награда хъанахъи-
шиву. 

Программа усттарну дачин 
дурну бия Поэзиялул театрда-
нул директорнал хъиривмур, 
Дагъусттаннал магьирлугърал 
лайкь хьусса зузала, сценарист 
Ариза Батырова ва цува Супи-
ян Оьмаров. 

Дагъусттаннал Чичултрал 
союзрал правлениялул пред-
седатель Марина АхIмадовал-
Кол ю б а к и н а л  к I и ц I  л а в -
гуна Супиян Чичултрал со-
юзрайн зун учIайхту, ванал 
цIаницIун дархIусса тамансса 
хьхьичIуннайшивуртту хьуши-
ву ва Лакрал чичултрал секция 
ца яла чялишну гьуртту шаймур 
ва куннащал кув бавкьумур бу-
шиву, вагу каялувчинал хIарачат 
бушиву. 

Бувккуна ванил цила оьрус 
мазрайн таржума бувсса Супи-
яннул арснан хас бувсса шеъ-
ригу. 

Дагъусттаннал парламен-
трал депутат, Законналсса ва 
кIанттул цилакаялувшиврул ва 
паччахIлугърал строительства-
лул къайгъурдалсса буллалисса 
комитетрал каялувчи Артур Ис-
рапиловлул кIицI лавгуна, бут-
тал аьрщарахсса ва инсантурахс-
са ччаврил видурцIусса дакIнива 
къявхъ кусса шеърирду шаэрнал 
гьунар чIалачIи буллалисса бу-
шиву. Творчествалул личность, 
шаэр хIисаврайгу Супияннул 
хIурмат бушиву пишалул уртакь-
турал ва буккултрал дянив. 

Республикалул шяраваллил 
хозяйствалул министр (врио) 
Шамил Рамазановнулгу кIицI 
лавгуна, Супиян цана ччянива 
кIулшиву, ванал бюхъу-гьунарду 
чIявусса бушиву, даврил агьамс-
са аьрххи бунува, цащава ванал 
вечерданул чIарах уккан къав-
хьушиву. 

«Дагестанский аул» заповед-
никрал директор Зумруд Сулай-
мановал бувсуна, чIярусса шин-
нардий цивппа ца даврий зий 
бивкIшиву, комсомолданул ак-
тивистътурал дянивгу Супиян ца 
яла ябацIанма ивкIшиву. 

«Цайнна тапшур дурсса даву 
дюхъан дурну дувайсса, жава-
блушинна дусса, архIал зузи-
миннаягу тIалавшинна дусса 
икIайва. Комсомолданул дав-
рий каялувшиву дуллалиминнан 
инсантуращал маз лякъин, агьа-
линал дакIниймур ласун кIулну 
бикIан аьркинссар, сийлий икIан 
аьркинссар. Супияннаву ми ци-
няр хасиятру дия. Музыкалул 
чулуха итххявхсса ушиврийну-
гу учIи лякъайва, къавтIун изан 
аьркинний ивзуну, балай учин 
багьний увкуну культуралул про-
граммалул хъаргу лахъайва. Ва-
нан цанмавагу къакIулну бикIан 
бюхъайссар, цува комсомолда-
нул цалчинма секретарьну реко-
мендовать увну ивкIшиву, амма 
комсомол лавкьуна, ишру цамур 
куццуй багьуна. Жу цачIу зий 
бивкIссару жагьилтурал иширт-
талсса буллайгу, шиккугу ванал 

Шаэрнащалсса хьунабакьаврий
Июньдалул 16-нний Поэзиялул театрдануву хьунни Дагъуст-

таннал культуралул лайкь хьусса зузала, шаэр, Дагъусттан-
нал Чичултрал   союзрал председательнал хъиривчу ва Лакрал ли-
тературалул секциялул хъунама Супиян Оьмаровлул творчества-
лул вечер. 

цала потенциал, бюхъу-хIарачат 
ккаккан бувссар», – увкуна ва-
нил.

 Лакрал райондалул бакIчи 
Зураб Куччаевлул кIицI лавгу-
на, Супиян мудангу чялишну 
хIала уххайшиву лакрал оьрму-
лул иширттавух ва хасну Ла-
крал райондалул мюнпатранс-
са давурттавух. Ялун нанисса 
ник рувхIанийсса ххазинарду 
хьхьичIунну тарбия буван бутIа 
бишаврихлу ва ниттил маз ябан, 
гьаз буван дуллалисса давурттах-
лу барчаллагь тIий, райондалул 
администрациялул цIанияту бул-
луна Барчаллагьрал чагъаргу. 

Дагъусттаннал Жяматийс-
са палаталул хъунаманал цал-
чинма хъиривчу Ссапарбаг 
Аьбдуллаевлул бувсуна Супи-
яннул хъунмасса кумаг бувши-
ву МахIачкъалалив лингвист-
профессор Ися Аьбдуллаевлул 
цIанийсса Лакку маз лахьхьин 
буллалисса центр цил багьай-
кун хIадур буван. КIицI лавгу-
на ванал инсаншиврийсса къуц-
цу тIутIаву, агьалинан цаяту-
ва мюнпат бикIансса къистта-
шиву. 

Дагъусттаннал бакIчинал Бу-

гьараминнал советрал предсе-
дательнал цалчинма хъиривчу, 
публицист Шалласу Шалласу-
евлул, халкьуннал чичу Мирза 
Давыдовлул ва халкьуннал шаэр 
ПатIимат Рамазановал бувсуна 
лях-карах ванал назмурдугу кка-
лай, Супияннул творчествалул 
хьхьичIуннайшивурттая. Вайн-
нал кIицI лавгуна, Супияннул 
творчество видурцIуну души-
ву буттал улклухсса, ниттихсса, 
кулпатрахсса, уссу-ссуннахсса 
ччаврил ва адав-инсапрал, ххуй-
шиврул ва хъиншиврул. Шаэр 
барча уллалицири сайки ца зу-
мату кунма вай хасиятирттай 
чIурчIав дуллай бия. КIицI ла-
глай бия ялун ккаккан кIукIлусса 
чIаларчангу, Супияннул багьай-
ний багьайкун махъ учайшив-
рий, захIматсса чIуннардий 
кьянкьашиву ккаккан дуршив-
рий, мукунсса ца мутта хьушиву 
1999 шинал Чачаннал аьрщарая 
Дагъусттаннайн террористътал 
ххявхсса ппурттуву, Супиян ин-
тербригада хIасул бувну Ккул-
лал райондалия ярагъ кIунттил 
бувгьуминнащал кьини лахълай 
ивкIшиврий. 

Шаэрнал оьрмулия ва твор-

чествалия махъругу лавхъу-
ну, ванал назмурду дагъуст-
тан миллатирттал мазурдийн 
таржума дурну дурккуна Чи-
чултрал союзрал секциярдал 
каялувчитурал: халкьуннал 
шаэр Багьауттин Аджиевлул 
(къумукь мазрай), Максим 
Аьлимовлул (лазгири мазрай), 
Муса БахIаммадовлул ( дарги-
ри мазрай), ХIамзат Изутти-
новлул (яру мазрай), ХIусайн 
АьбдурахIмановлул (табасаран 
мазрай), Гульфира Бекмура-
товал (нугъайнал мазрай). Ав-
торнал цалагу дурккуна цIусса 
назмурду. 

Вара мероприятиялул ла-
грулий Супияннул «Абад-

лийсса тирхханну» тIисса лут-
тирал презентациягу хьуна. 
Ва луттиравасса назмурду 
дурккуна дуклаки оьрчIал Да-
ниял АхIмадовлул, Умлайла 
МахIадовал, Ясмина ва Сахават 
Оьмаровхъал ва Лакку мазрал 
центрданул каялувчи ПатIимат 
Аьлиевал учениктурал. АхIмад-
Хан Султаннун хас бувсса шеъ-
ри сахIналул проекторданий 
бувккуна ХIажимуса Мусаев-
лулгу. Ва «Илчилул» пасихIну 
назмурду буккаврил конкурс-
рай хасъсса бахшишран лайкь 
хьуссия.  

Мероприятие нанисса мут-
талий проекторданий ххал дул-
лай дия шаэрнал оьрмулул ва 
творчествалул лахIзардал су-
ратру ва видеортту. Ванал бут-
тал шяраваллил, Цалчинмур 
ЦIувкIуллал, ккаккиярттая ва 
хьхьичIуннайшивурттая бусла-
сисса. Шиккува кIицI лаганна 
Азиза Батыровал лях-карах бул-
лалисса суаллахьхьунгу жаваб 
дуллай ивкIшиву Супиян. 

Поэзиялул вечер музыка 

бакъасса дикIайхрав?! Супиян-
нул мукъурттийсса ва ванан ххи-
расса балайрду увкуна Дагъуст-
таннал халкьуннал артистъту-
рал: Лариса ХIажиевал, АхIмад 
АхIмадовлул, Луиза Шахдило-
вал, Жанна Кьурбановал. Бувк-
куна сахIналийн бавтIцири хха-
ри буван балайчи Ульзана Макь-
судова ва музыкант, композитор 
Амрит ХIусайнаевгу. 

Шиккува кIицI лаганна, 
цала поэззиялуву хъамитайпа-
лул хIурмат бюхттулну буши-
ву ккаккан буллалисса Супиян-
нул цавагу хъамитайпа тIутIал 
кацI къабуллуну къаитабав-
кьушиву. Шеърирду бувккус-
са оьрчIангу ссайгъатру хIадур 
бувну бивкIшиву. 

Программалул ахирданий 
композитор Оьмар МахIадовлул 
ва ванал арснал душнил Ума-
лайлал увкуна «Ттул лакку маз» 
тIисса балай. 

Гъан-маччацириннал ва Цал-
чинмур ЦIувкIуллал жяматрал 
цIания бавтIцириннахь бар-
чаллагь увкуна шаэрнал мач-
чачу, профессор, ЦIувкIуллал 
Жяматийсса советрал хъунама 
МахIаммадбаг ХIусайхановлул. 
Ванал кIицI лавгуна, Супиян 
шяраваллил Жяматийсса сове-
трал ца яла чялишма член уши-
вугу, жяматрал  оьрмулувус-

са ккалли дансса гьарцагу даврил 
чIаравгу ацIайшиву. 

Тамашачитурал тавакъюлийн 
бувну, мандолиналухун балай 
увкунни цала Супияннулгу. Тасса-
танийнгу ва сахIналия итакъа-
акьлай гурсса хъатру ришлай бия 
бавтIцири. ЧIявуя ванащал сурат 
рищун ччимигу. Вана укун мякь-
нува, щакъаливххуна ппив хьуна та 
хьхьуну Поэзиялул театрданувун 
бавтIсса агьлу. БатIцириннал гео-
графиягу гьартасса бия: Ккуллал 
райондалийсса шяраваллава, му-
кунма шаэрнал буттал шярава, Цал-
чинмур ЦIувкIрату, бувкIссагу та-
мансса бия. Ттунма кIулцириннаву 
Бакуя бувкIун бия шаэр ПатIимат 
Штанчаева, Тула шагьрулия лите-
ратура ххуйну кIулсса ва ххирасса 
хIакин Зарема Аьлиева. 

Шаэрнал вечер – му анжагъ 
ганал назмурдаясса ва мин-

нул биян бувсса асардаясса ихти-
лат бакъар. Лакрал тарихраясса, 
литературалиясса, культуралиясса, 
гьунттийсса кьинилиясса ихтила-
три. Мукунсса даражалий ларгунни 
Супиян Оьмаровлул вечергу. 

ПатIимат Рамазанова 

Супиян Оьмаров

Артур Исрапилов

«ГьунчIукьатIрал назмур-
ду» тIисса луттиравугу 

сайки дачIи назмурдал автор ва 
бур. Хизри Илиясовлул сакин 
бувсса «Лакку чIурду» шеърир-
дал луттиравусса тамансса на-
змурдал авторгу ва бур. 

Цуппа гъурбатрай яхъанай 
бунугу, цилла тарихийсса мина-
гьанулух цIакьсса ва куртIсса 
ччаву дусса инсаннал дакIнива 
къалагайсса буруккин ваниву-
гу бур. Ванищалли хIакьинусса 
ихтилатгу.

– ПатIимат, цал вила •	
творчествалул ххуллия, 
литературалувусса дай-
дихьулия буси. Та бай-
бивхьуссара ина назмур-
ду чичлай? Вил цалчин-
ма насихIатчи цур?

– На шеърирду школалий 
дуклакисса чIумалва чичайс-
сия. Амма буттан цукуннив 
кьамулну бакъая на шеърирду 
чичлай бушиву.  Ппухълуннал 
мукъул хIурмат жучIава лахъ-
ну бикIайхха, мунияту личIину 
чичрулул давриву хьхьичIунмай 
хьун къавхьуна таний. ТачIав 
личIину сивсуссагу къабивкIра, 
буттан хас къабизаву гьа хьу-
хьунссия. 

– Ппу цувагу творчества-•	
лия, литературалия ар-
хсса ухьунссия. 

– Ппу мукъул пасихIсса 
икIайва, мандолина бищайва. 
Жул никирал оьрчIан ххирар 
буттал хаварду. ЦIанихсса уст-
тар ия цувагу, тIаннул ва пюрун-
далул ларзурду дувайсса. Нину 
колхозраву зузисса инсан бия. 

– Цалчинсса шеъри •	
дакIний бурив? 

– ДакIний бур. Буттарссил 
ласнал ттун чIи пишкаш бувна. 
«Ккуза» цIагу дирзун, хIурмат 
буллай, хъунма буссия. Ттул 
Ккуза бивххуна, хъинну бювх-
хуна. Ттувурасса къумашиву 
шеърилуву къявхъ учин дур
ссия. Му ппурттуву на 2-3 клас-
сраву дуклай буссияв. Цалчин-
ма насихIатчину на ккалли ува-
вияв ттула учитель, ххаллилсса 
чичу Абакар Мудунов. Лакку 
мазрал грамматика ва литера-
тура ххуйну лахьхьин дувай-
ва. КIулшиву тIалав дуллалисса 
икIайва. Бакуя бувкIтари, мудан 
лагайссияв. 

ГьунчIукьатIув 8 классгу 
къуртал бувну, на яла дуклан 
бувхссара Каспийскалийсса 
Медучилищалувун. Ва къуртал 
байхту, ГьунчIукьатIув ФАП-
рай акушеркану зий буссияв. 
Яла на кьадарданул Сарато-
вуллал областьрайн, Пугачёв 
тIисса шагьрулийн бувцунав. 
ЦIуну тIиртIусса медициналул 
санчасть дия. Тикку кIира шин 
дував му санчастьрал хъунмур-
ну. Тичча Бакуйн лавгссара, 
аьралийчунан щар хьуну. Ба-
куй оьрчIансса поликлиникалул 
медсестрану зий бивкIссара цал. 
Яла –хъаннил консультациялий. 
Тикку зий бунува, медициналул 
институтгу къуртал бувну, зун 
бивкIра заллу усса клиникалий 
гинекологну. 

– Классиктурал ва хъун-•	
мур никирал чичул-
тралми луттирду лакку 
мазрал авадансса бур, 
мийн-тийн бакъа. Вин 
цуми луттирду дакIний 
ливчIри, цуми буккин 
ччива цIунил?

– Абакар Мудуновлул, Юсуп 
Ххаппалаевлул луттирду. Ттул 

Гъурбатрайгу итталусса лакку душ
Вай гьантрай жучIа редакциялий буссия ГьунчIукьатIрал шя-

раватусса, Азирбижаннаву, Бакуй, яхъанахъисса ТIагьирдул 
душ ПатIимат Штанчаева. Гьунар бусса шаэр, сий дусса хъами-
тайпа, личIи-личIисса наградарттан лайкь хьусса хIакин. Буттал 
кIанттуя ябувцун, чил кIанттай яхъанансса кьадар нясив бувсса 
ПатIиматлул сайки щала творчествамур буттахъал билаятран хас 
дурсса дур.

Ванил мукъурттийсса балайрду учай тамансса лакрал балайчи-
турал. 2022 шинал итабавкьунни шеърирдал цалчинсса лу «Оьр
мулул лахIзарду». 

столдания хIура къавхьуссар 
МахIаммад-Загьид Аминовлул 
ва Мирза МахIаммадовлул лут-
тирду. «Дусшиву» журналллу 
буссар хьхьичIава итабавкьусса, 
вайгу цIуницIа ккалан бикIара. 
Лакрал литература буниялттун-
гу авадансса дур, гьарцагу чичул 
цалва ххуллу-хха бур. 

– Вил хъунмур оьрму Ба-•	
куй лавгун бур. Ина чи-
чайнуккар азирбижан 
мазрайгу. Цумур мазрай 
чичлан бигьану бикIай?

– 44 шинни Бакуй. Гьай-гьай. 
Лакку мазрай чичин бигьану 
бикIай: цаппарасса назмурду 
дуссар азирбижаннал мазрай 
чирчуссагу. «Чичулт» тIисса 
журналданий бивщуну буссар. 

– Цуми темарду гъанни •	
вин? Ссая чичлан ччан 
бикIай яла-яла?

– Ватандалуха, ниттиха, ччав-
риха. Ттулва дакIнивун бувхсса,  
хъинчулий дакIний ливчIсса, 
аьпалухьхьун лавгсса инсантура-
хагу чичлан ччан бикIай. 

– Интернетрал бияла •	
хъунмасса ва заманнай 
канил бугьайми луттир-
ду аьркинну чIалай бу-
рив винма?

– Луттирду мудангу аьркин
ссар, миннул бияла личIиссар. 

Интернетраву аьркин бакъамур-
гу бур. Луттирдал буккултрал 
мазгу авадан булллалиссар, нягу 
зузи дуллалиссар. 

– Бартлавгун ччисса •	
творчествалул даву? 

– ЦIусса назмурдал лу ита-
бакьинсса. Гихунмайгу бур пи-
крирду. 

– ПатIимат, вин хъинну •	
ххирар буттал шяравалу, 
ччя-ччяни бучIара Дагъ-
усттаннайнгу. Шийнмай 

бизан кIункIу тIий бакъ-
арав?

–  Б у р а ,  а м м а  б и з а н 
къахьунтIишивугу бувчIлай 
бура. ОьрчIру Бакуй цалва-
цалва къатрай бур. Вайннал 
ххуйсса давуртту дур, адвокат-
ну зий ур Бакуйма арс. Душ 
тIурча, нава кунма гинеколог-
нал пиша язи бувгьуну, хирург-
гинекологну зий бур. На мяй-
жаннугу  ччя-ччяни бучIара 
Дагъусттаннайн. Дуссия чIунну, 
хъатIуйн бувкIун, махъунмай ла-
гайсса. Дагъусттангу хIура къа-
шайссар дакIнивату. Хъуна-
ма арс Дагъусттаннай ур. Тту-
ла оьрчIавугу буттал шяравал-
лихсса ччаву дишаврия рязий-
ну бикIара. Вайннангу кIулссар 
лакку маз. Лакку мазрай гъалгъа 
бансса мюхтажшинна яла къа-
лагай. Журналистка СалихIат 
Аьлиевая тIайла хьуну, лакку 
мазрай гъалгъа буван гъирашив-
рул батIайссару Бакуй цачIун. 
«Илчилул» редакциялийгу на 
мудангу ттунма гъансса инсан-
турал тIювайн багьсса кунма 
бикIара. Ва базилухь «Дараччи» 
фондрал душвавращал экскур-
сиялий буккансса сантгу дагьун-
ни, вайннунгу барчаллагьрай 
бура. Ххари шара лакрал оьр
мулуву хьусса ккаккиярттая ва 
хьхьичIуннайшивурттая. Зунгу 
ххуймуния, ххари банмуния ххи-
шалану чичлан нясив баннав!

–  Ц I у л л у  б а н н а в , •	
ПатIимат! Вил Ватанда-
лийнсса ва махъунмайс-
са аьрххигу мудан хха-
рисса, тIайлабацIусса 
шаваннав! Жул редак-
циялия ва лакрая сса-
лам буси Бакуйннал ла-
крахьгу. 

Ихтилат бувссар 
ПатIимат Рамазановал 

ПатIимат Штанчаева

«Дараччилул» душвавращал

Зиябуттин  ХIажимирзаевлущал ва Мирза Давыдовлущал

КьурбанмахIаммадов                          

ПархтIутIи
Ттул алшилул ахъуву
Дуссия ца пархтIутIи,
Бургъил кунма, оьрмулул
Ххуллу чанна буллайсса.
БикIайссия ахъуву
Хъин хъамаллуврал хъатIи,
ПархтIутIул буллугъшиврул,
Байран кунма, тяхъасса.

ПархтIутIул лагма лехлай,
Шадшиврул мякь къалихлай,
БикIайссия балай тIий
ПархтIутIул ссурвал – булбулт.
ПархтIутIул чIапIайх ках тIий,
Миннуя хьхьем ланцIа тIий,
ПархтIутIуя пахрулий
БикIайссия «бакIхъахъулт».

ТIар-хавар бакъа бувксса
ЛухIи-цIан тIюпандалул
Чагърайсса ттул пархтIутIул
Чурххайн чявхъа бивчуна.
ПархтIутIи пана хьуна,
Ссавний цIуртти левщуна,
Балай тIий къабуххайсса
Бурбултрайх сил диртуна.

Утти ттул алшилул ахъ
АьтIий, зума тIий буссар,
Ахъуву балайлул чIу
Башттан бухлавгун буссар.
Булбулрал бакIурдийгу
ЛухIи лачакру дуссар
БакIхъахъултрал дакIругу
КIулщуйн дурккуну дуссар.

Ца дур дакIнил куртIниву
ЛадиркIсса ххаришиву –
Ттул пархтIутIул мархлуя
Мусил ккиж най душиву,
Му ккиж ттун пахрулунсса,
Ттул пархтIутIул пар бусса
Хьуншиврийнсса умудрал
Шарав хIачIлай ушиву.

Дустурал дастта
Ттул дустурал дастта
ХхялтIа дуклай дур,
Язими лаглай бур дунияллия.
Духлаглай чIалай дур
Дунияллул нур,
Щалиххан къавхьунтIий
Ттуща минная.

Ххарцари дуллай дур
ВирдакIнил ула
Оьрмулува лавгсса
Дустурал цIардал.
ЦIунцIу тIий, цIалай бур
Дардирдал кьулла,
Гьалак буллай миннал
Аьпалул цIаннал.

Буссия ттул дустал
ДакIру дугърисса,
Чумартшиврул чаннал
Чаннан дарцIайсса.
Цал мазрая бивзсса
Мукъуй бацIайсса,
Дусшиврул кьануннайн
Икрам бувайсса.

Акъассия цучIав
Ттул дустураву
Кьадрулий, кьиматрай
ЦIа кIицI къадансса.
КъакIулли циваннив
Заннал чулуха
Чумартътурал жаннай
РахIму бакъасса.

Буссия ттул дустал
Бунагь бакъасса,
Оьрмулул дулантту
Лаласун шайсса:

«Ттуйн хъудугьу учайссар»

Шаэртал, чангийтал,
Чичулт, аьлимтал,
ЧIявучин бусравсса
Мукъул усттартал.

Дард дур ттул 
дакIниву дазу 

дакъасса
                        Арснал Шамиллул аьпалун

Ттуна нава ура
Пакьирну чIалай,
Пашмансса пикрирдал
Палачат уллай.

Дард ттул дур дакIниву
Дазу дакъасса,
Дарман лякъиншиврийн
Умуд бакъасса.

Щарнил хIатталу дур
Ттул къатлул чIарав,
Ца акъа акъасса
Арснал гьав – тикку…

Ялун дагьну ура
Щаллара някI ссав,
КьюлтIа тIий щялухьу
Хияллал кьассав.

Оьрмулул нязаннив
Жан шагьид дурсса
Ттул Шамил уссия
Аькьлу камилсса.

Милицанал майор –
Мяърипат марцIсса,
ДакIру чанна дувай
Чирахъ кунасса.

Мармарчарил гьайкал
Арснал гьаттайсса –
Дур ттул аьсившиврул
Лишан лухIисса.

Къумашиврул къув-аьс
Хханххиравусса,
Янилун дагьтари
Ягин буллайсса.

Къатлул нуз тIитIара
Гьайкал хьхьичI дацIай,
ХIасратрал чIутIул къурхъ
Кьакьарттуй дацIай.

Къумасса дакIнива
Леххаву кунма,
Мукьал кIунтIа тIисса
КIусса «угь» личай.

Ттул арснал дусталъя
ДакIру чаннами,

Чумартшиврул чани
Чин булун шайми.

Адав-инсапрал чай
Бурттий бачайми,
Аьдлулул кьануннайн
Хаин къашайми.

Уссар тIар Аллагьгу, 
Каши канихьсса,
Оьмунил, хъинмунил
Хъирив лаяйсса.

Агарда ухьурчан,
Цанни ниттихъул
Аслансса арсваврах
ЛухIи лахлайсса?

Ци тахсирди хьусса
Ттуй Аллагьнал хьхьичI,
Хъин къашайсса щаву
ДакIниву дуван.

ЦIунцIу тIий цIалайсса
Щавулул къюву,
КъюкI парчари хьунну
ДухIлахIи уван?

Ттун ва дунияллул
Давлат къаччива,
Цал ттигу арс чIарав
Щяитан ччива.

Ахиратрал ххуллийх
Нава ачиннин
Арснал алвагь бакIрайх
Ках учин ччива.

ЧIумул хъин дувайссар
ТIун бикIай щаву,
Язинал бивкIулул
ДакIниву дурсса.

Вих хьун ххай акъара
На мунийн цучIав,
Агарда ухьурчан
Ттун ккавкмур ккавксса.

ОьрчIнийсса чIунну
ДакIния къадуккай
ОьрчIнийсса чIунну,
ОьрчIи-кIури датIлан
Зунттайн лагайсса.
ЧIунархIал оьрчIащал
Барзунттал бакIайх,
Авлул гадри кунма,
Лечлан бикIайсса.

КIюрххия гьанттайннин
БачIва ччаннащал
БикIайссияв лечлай
БагьтIатI хьунцIакул.
БучIайссияв шаппайн
Лагабургъищал,
Зунттал ахъулссаннул
ДурцIу шушращал.

Барзунттал бизанттай
ДикIайва чIирхь, чIит,
Ккашилсса жул лякьран
ДучIи лякъайсса.
Ххяллай – къягъул гьивчру,
Букан щинтасса,
Щаращул щинахсса

Мякь кьукьин байсса.
Барзунттал бизантту
ТIутIан тавтусса,
Кьункьал нахIушиврул
Увччу уллайсса.
БакIхъахъулт – бизанттал
Ялту лехлайсса,
ТIабиаьтрал сурат
ЧIюлу дуллайсса.

Арцул щинал ратIру
РахIру ттислайсса,
Жюржу, балай кунма,
ВичIан баллайсса.
ХъачI-бакIай – ттуруллал
Ппутру кIяласса,
Сайрданий бачиннин
Бигьалаглайсса.

Тай чIунну диявав
Ттул оьрмулул инт,
Ликъаххайсса мугьру
ДакIний бищунсса,
Хъунав хьуну махъгу
Барзунттал бакIайх
Лечлансса хьурдайлул
Хьул къакьукьлайсса.

Дур ттул ца 
ххаришиву

Дур ттул ва  дунияллий
Анжагъ ца ххаришиву –
Ххуйшивурттал ххазналул
Заллу ина бушиву.
Ххуйшивурттал ххазналул
Залуннал заллу хьунсса
Каши ялувсса Заннал
Ттухьхьунна дуллушиву.

ДакI къуману къупIа тIий,
Яру аьтIий бунийгу,
ДакI тяхъану балай тIий,
Буруккин бакъанийгу,
Вил сурат ттул яруннал
ХьхьичIа тачIав къадукьай,
Ттун му ттула оьрмулул
Гьануну чIалан дикIай.

Ттул дакI чаннал дуцIин дай
Чанна цIуку инара,
ЧIарав бакъа чIун гьарча,
ДакI цIаннал дуцIин дайсса.
Ттул язими шеърирдал
Асардал щаращира,
Оьрмулул ахир хьуннин
Экьинай личIантIисса.

ДакI ххуцIну дурча,
ЧIумул биялалул
Лиххан къадурну,
Ми ттигу дакIниву
Сагъну духьурча.

Дува тикрал, дува
Ттигу ттюнгъану,
Ташулул тавханттул
Тах цIу лаганну,
ЦIунилгу ташулул
Хьхьу тикрал хьувча,
Бургъил тIинттал цIубарз
Гъили булланну.

Июньдалул 20-нний Хаса-
вюртуллал райондалийс-

са Аьдилотардал шяравун Сара-
товуллал областьрая бувкIунни 
цалчинсса 30 бакI накI-дикI 
гьарзану дучIайсса лухIи раз-
кьилул. Вай бучIан бувну бур 
нехру дуккаврия зараллу бивс-
са  жула ризкьичитуран.

Республикалийн ихIсандарал 
кумаг хIисаврай ризкьи буллу-
ну бур Аьрасатнал Шяравал-
лил хозяйствалул министерства-
лул сипталул лагрулий «Племза-
вод «Трудовой» АО-лул. Аьм-
ну зарал бивсса Дагъусттан-
нал аграрийтуран билаятрал 
личIи-личIисса регионная уква 
булунтIий бур 117 бакI лухIи риз-
кьилул, хаснува Ростовуллал ва 
Волгоградуллал областирдал.

Ризкьи бучIан баврил ва ми 
бачIаврил иширттал ялув ацIаву 
дуллай ур ДР-лул шяраваллил 
хозяйствалул ва бакIлахъиялул 

Зарал бивсса аграрийтурансса ризкьи  

министрнал чIумуйнусса кIанайма 
Шамил Рамазанов.

Хасавюртуллал райондалийн 
региондалул министрнал бурж-
ру бартбигьлагьиманащал архIал 
бувкIунни министрнал хъиривчу 
Шамил Жамалов, ДР-лул Минсель-
хозпродрал ризкьилул отдельданул 
хъунама Исрапил Гунашев. 

Аьдилотардал ялапарлувтурал 
Аьрасатнал Шяраваллил хозяй-
ствалул министерствалухь  ва кумаг 
бувсса региондалул хозяйстварттахь 
барчаллагь тIий бур.

Яла гъансса чIумал Дагъусттан-
найн бучIан бантIий бур цаймигу 
хъуни ризкьи.

ХI.Аьдилов

Спикертурал бусаврийну, 
сентябрьданул 20-нний дайдихь-
лай дур Цасса бувчIавурттал 
кьини. Ва кьини бувчIинтIий 
бур ПаччахIлугърал Думалу-
вунсса ва Халкьуннал Мажлис-
равунсса депутатътал, мукунна 
хьунтIий дур муниципал дара-
жалул бувчIавурттугу.

БувчIавуртту хьунтIий дур 
шанна кьинилул мутталий – сен-
тябрьданул 18-нний, 19-нний ва 
20-нний. ЦIанасса ппурттуву 
хIадур хъанай байбивхьуну бур 
бувчIавурттайн.

БувчIавурттайн хIадур шав-
рил лагрулий жяматийсса шта-
брал агьаммур давуну хъанай 
дур бувчIавурттал компаниярт-
тал системалийнусса монито-
ринг дуллалаву, бувчIавурттал 
ялувбацIултрал даву дачин ду-
ван лахьхьин баву, бувчIавурттал 
иширттая агьалинахь бусласаву. 
Сакин дурну дур бувчIавурттал 
ялув бацIулт бувчIавурттайн 
хIадур баврил даву, хIадур 
антIий ур 4300 бувчIавурттал 
ялув ацIу. Штабрал даву цIу 
дуккан даву, мукунна ДР-лул 
Жяматийсса палаталулгу, жя-
матийсса ккуранналгу, коммер-
циялул дакъасса сакиншиннар-
далгу, политикийсса партиярт-
тал региондалийсса отделени-

БувчIавурттал ялув 
бацIаврил жяматийсса 
штабрал даву 
дайдирхьунни

Июньдалул 18-нний «Дагестан» РИА-лий хьунни бувчIавурттал 
ялув бацIаврил (по наблюдению за выборами) региондалул 

жяматийсса штабрал каялувчи Динислам Дадаевлул ва штабрал 
экспертътурал комиссиялул бакIчи Эдуард Уразаевлул пресс-
конференция.

яртталгу дянив уртакьну зузав-
рил хIакъиравусса кьутIи чича-
вугу хъанахъиссар граждан об-
щество цачIун даврил чулухун-
майсса хъунмасса ша.

ЧIурду булаврил кьинир-
дай контрольданул ца агьамс-
са бутIану хъанай бур Жя-
матийсса бувчIавурттал ялув 
бацIаврил центр (ЦОН), ва ду-
зал бантIий бур Ростелекомрал 
площадкалий.  Центрданул щал-
лу дувантIиссар гьантлул мутта-
лийсса чIурду булаву нанаврил  
ва участокирттал даврил  ви-
деомониторинг, центрданул зу-
залт анаварсса мутталий хIала 
буххантIиссар диялдакъаши-
вуртту, къалмакъаллу хъанахъ-
исса иширттавух. 

М у к у н н а  ш т а б р а л 
бувчIавурттал участокирттай 
сакин буллай бур экспертъту-
рал группа. Ванил давривун 
бувцуну бур юристътал, поли-
тологтал ва социологтал. Вайн-
нал дуллантIиссар бувчIавурттал 
процедурарттал правалул ана-
лиз, ххал дуллантIиссар аги-
тациялул законну лиян дав-
рил хIалкьазия, мукунна хIадур 
дуллантIиссар оператив анали-
тикалул справкартту ва рекомен-
дацияртту.

ХI.Аьдилов

МахIачкъалаллал кли-
никалул азарханалий 

(хьхьичIвасса Портрал азарха-
на), гьарца шинал кунна, гьа-
шинугу яргну ва тяхъану кIицI 
ларгунни Медициналул зуза-
лал кьини.

 Шадлугърай гьуртту хьун-

Медициналул зузалал кьинилун хасну

Хъин бувангу, тяхъа бувангу кIулсса

ни «МахIачкъалаллал хьхьирил-
машлул порт» АО-рал генераль-
ный директор Жамал Аьлиев-
гу. Медициналул зузалтрахь 
пишалул байрангу барча куну, 
МахIачкъалаллал клиникалул 
азарханалул ва ваничIасса по-
ликлиникалул хьхьичIунсса зу-

залтран ванал буллунни Барчал-
лагьрал чагъарду.

 Азарханалул хъунама хIакин, 
жула лаккучув АхIмад Аьли-
евлул, коллектив барчагу був-
ну, барчаллагь увкунни, гьарца 
кьини буллалисса захIматрахлу, 
цала пиша ххирашиврухлу ва 
ларайсса пишакаршиврухлу. 
ХьхьичIунсса пишакартуран дул-
лунни ХIурматрал грамотартту 
ва Барчаллагьрал чагъарду. 

 Хъирив азарханалул зузал-
трал ккаккан бунни цивппа меди-
циналуву бакъассагу, творчества-
лувугу итххявхсса, хъярч-махсара 
бувангу кIулсса, гьарцагу чулу-
ха итххявхсса инсантал бушиву. 
Ва шадлугърайн вайннал хIадур 
дурну дия личIи-личIисса твор-
чествалул номердая сакин хьус-
са хъуннасса программа.

Бадрижамал Аьлиева

Дагъусттаннал МЧС-рал 
баян бунни Ккуллал шя-

раву вай гьантрай, цIу дагь-
ну, кIизивулийсса къатри, 
миннуцIун ппал ва ттучан-
гу ччувччушиву. Ва иширал 
хIакъираву цIухху-бусу буван жу 
Ккулув оьвкуссия. 

Ккулув къатри ччурччуну дур

ЦIувххуминнал мяйжан бу
нни лакрал миллатран ххуй-
ну кIулсса, аьпа биву, Оьмаров 
Шяъваннул къатри ччурччуши-
ву. Къатраву, талихIиндаран, 
цучIав яхъанай къаивкIун 
ур. Къатраву думургу  зат 
къалирчIун, ччурччуну дур. 

Укунсса  балардаща бу-
р у в ч ч у н у  л я к ъ и н н а в  ц и -
няв. Гьашинусса шин хъуни 
марххалтту баву, зунттурдал 
лахIунтту дуцаву къагьану, 
цаппараннал  къатри ччурч-
чуну, хъуни-хъунисса зараллу 
хьусса шин дур.

Д а г ъ у с т т а н н а л  М Ч С -
рал управлениялул  вакил-
тал тавакъю буллай бур цIу 
дагьаврицIун мюхчаншиву 
дуручлан. Инсантал ххассал 
баврил, цIу дагьаврища бу-
руччаврил масъалартту так ца 
МЧС-райн багьайсса бакъар-
ча, ми гьарца структуралийн-
гу, каялувчитурайнгу, гьарца 
инсаннайнгу багьайсса масъ-
аларттур тIий бур. Муния-
ту, чув-дунугу цIу дагьаврия 
нигьачIаву дусса иш-тагьар 
хIисав хьурча, гацIана МЧС-
райн ягу цамур ялувбацIаву 
дуллалисса идаралийн баян 
буван тавакъю буллай бур. 

Бурувччуну  лякъиннав 
кIул бакъа балардаща!

ПатIимат Рамазанова 

Уттигъанну Бабаюртул-
лал райондалий, ЦIусса Кара 
тIисса шяраву хьунни спор-
трал мероприятияртту Аьра-
сатнал Халкьуннал цашиврул 
шинан хасну. Ка дишаврил 

Ка дишаврий ххув 
хьунни

бяст-ччалданий 80 килорал 
кIушиврий цалчинмур кIану 
бувгьуну бур ГьунчIукьатIатусса  
ХIажимурадлул арс Арслан 
Ибрагьимовлул.

ХI.Аьдилов

Ва  барз  байбивхьусса 
гьантрай Дагъусттан-

нал  лайкь  хьусса  артист 
Ссухъиящатусса МахIадов 
Оьмардул творчествалул ве-
чер хьунни лахъа-хъунсса да-
ражалий. 

2023 шиналгу дурссия ва-
нал 65 шинал юбилейран ва 
сахIналий 45 шин шаврин хас 
дурсса вечер. 

Х I а к ь и н у с с а  ж у л  р е -
д а к ц и я л у л  х ъ а м а л и ч у г у 
НухIкьадинал арс  Оьмар 
МахIадоври. 

– Оьмар, буси кутIану •	
бунугу вила оьрмулул 
ххуллия, инава музы-
калухун машхул шав-
рия. 

–  На,  Вихьлив школагу 
къуртал бувну, дуклан увхсса-
ра Культпросветучилищалу-
вун. Ттуву оьрчIнияцIара дия 
музыкалухсса ччаву, макьан-
ну руцлан ччан бикIайва, 
т т у н н а  г ъ и р а  бус с а  д а в у 
дикIаншиврул язи бувгьуссия 
музыкантнал кIулшивуртту 
ласунсса училищагу.

 Яла 1994 шинал заочнай-
ну дуклан увхра Дагъусттан-
нал пединститутрал музыка-
лул факультетрайн. Училище 
къуртал бувайхту, «Счастли-
вое детство» ансамбльда-
нул  хъунама Шалуми Мата-
евлул увцунав концертмей-
стерну зун. Вара ансамбльда-
нул музыкалул каялувчину-
гу зий ивкIссара 6-7 шинай. 
ХIакьинусса кьинигу зий ура 
шиккува концертмейстерну. 
Ва ансамбль тIайлабацIулул  
т а р и х р и ,  к ъ а в т I а в р и х с с а 
ч ч а в у р  в а  ж ул а  к ул ьт у -
р а л и я с с а  п а х р у р ,  в а н и л 
хьхьичIуннайшивурттавугу 
ттулагу чIиви-кьивисса бутIа 
бушиврия ххарину икIара. 

– Композиторналмур •	
гьунар та, цукун ялун 
ливчуна? Инара ляхъ-
ан дурсса цалчинсса 
макьан дакIний ду-
рив?

– Культпросветучилища-
луву дуклакисса чIумал на 
лаякъатрай яхъанай уссияв. 
Пианинагу бия та квартира-
лий. Цукуннив гъира багь-
ну, та пианиналух щяивкIун 
ляхъан дурссар цалчинсса 
макьан, 1979 шинал. 

 – Му макьандалийсса •	
балай увкуссияв, щил 
увкуна?

– Училищалуву дуклай 

«Буттал улклул тарг буми ххирар макьанну»

бикIайва Изумруд Асканда-
рова. Ванил увкуссия вагу, 
цалчинсса кIира цаймигу ма-
кьаннайсса балайрдугу. Ми 
шанмагу балай буссар Лакрал 
радиолул фондравугу. Яла 
диялсса перерыв хьуна твор-
чествалул оьрмулуву, къатта-
къуш буллан, оьрчIру хъу-
ни буллан багьлай бия. Яла-
гу цIуницIа макьанну ляхъ-
ан дуллай аивхьура, ца 30 
макьан дуссар дунияллийн 
дуккан дурсса. Ца 10 макьан 
уттигу чичин дур, хIадурну 
дуссар. 

– Вил макьаннал диск •	
дуссарив?

– ЛичIину ттулалусса ма-
кьаннал диск дакъассар. Бур 
мукунсса пикригу, нотардай 
чирчуну диск итадакьинсса. 

– Къатта-къушлилсса, •	
о ь р ч I а л с с а  б у л -
л а н  б а г ь л а й  б и я 
к у н у  д а к I н и н  б у в -
тунни оьрчIру. Ттун 
вил оьрчIру ххуйну 
дакIний бур, Централ 
т е л е в и д е н и я л и й с с а 

«Утренняя звезда» пе-
редачалийсса чIава 
дачIучитал. Передалул 
ведущий Юрий Нико-
лаевлущалсса сурат-
гу дуссия «Илчилий», 
и н а  м и  о ь р ч I а щ а л 
увкIунав редакция-
лийн. Му ппурттуву 
кIул хьуссару вищала-
гу. ОьрчIал гихунмай-
мур оьрму бавхIурив 
музыкалуцIун?

– БавхIунни. Хъунама арс 
Мурад «Лезгинка» ансамбль-
данул оркестрданул музыкан-
три, Дагъусттаннал халкьун-
нал артистри. Марат ттуща-
ла зий уссар концертмей-
стерну вара «Счастливое дет-
ство» ансамбльдануву. Вагу 
хIарачат буллай ур, ца-кIива 
зурул хьхьичI лайкь хьунни 
Дагъусттаннал ХIукуматрал 
чулухасса ХIурматрал грамо-
талун. Культуралул министр 
Зарема Буттаевал дуллуна ва-
нахьхьун грамота. 

–  О ь м а р ,  ц у к с с а •	
тIайлассар цIанакул 

композитортурал, му-
зыкантътурал  даву 
ИИ-ллул ( искусствен-
ный интеллектрал) би-
гьа дурссар тIутIаву?

– Бигьа дурссар.  Амма 
ИИ-лул кумаграйну дузал 
дурмуниву дакI-къюкI дакъ-
ассар. 

– Вин концентру ду-•	
ван арсурваврая би-
ялсса кумаг бухьунс-
сар, мигу мува инава 
зузисса музыкалул ду-
нияллий зий буну. 

–  А р с у р в а в р а я  к у м а г 
бур хъунмасса,  гьай-гьай. 
Вайннал  биялсса  дустал-
гьалмахтал бур, уттизаман-
нул музыкалул инструмен-
тирттал каши-биялалия мюн-
пат ласун хъанай бур. 

– Творчествалул ве-•	
черданийн бучIаннин, 
буси инава ссал паш-
ман уллай уссарав, цу-
кунсса буруккинтту 
буссарив.

– ХъатIай учинсса дакъа-
хьурча балайчитурал личIину 
къулагъас дакъар макьаннах. 
Ттун, навагу зунттаву увсса, 
ниттил мазгу кIулсса  ухьув-
кун,  жула зунттал,  уртту-
тIутIал тIин-тIааьн, щара-
щал лицIаву, ссавнил аьчух-
шиву  макьаннаву дишин 
ччан бикIай.  Бунияласса, 
куртIсса макьанну дакIнин 
гъансса  дур .  Гьаннайсса , 
буттал улклул тарг буми ма-
кьанну. На ччянива  Шагьи-
мардан Акниевлул макьанну 
лавхьхьуссия, ми халкьун-
нал багьу-бизулучIан, сукку-
кьютIулучIан гъансса дурхха. 
Навагу мукунмур ххуллийн 
кIункIу тIун икIара. Амма 
балайчитурал хъунмур ур-
гъил бур тяхъами макьаннах. 
ХъатIай, хъиншивурттай ма-
эшат бувангу багьлай бур ар-
тистътуран. Тамашачитурал 
тIалавшиннагу мукунсса дур 
хъунмурчIин. 

– Концертрая рязину •	
ливчIрав? Балайлул 
премьерарду буссияв?

– 9-10 балай премьерардуя. 
Ххюва балай увкунни Арслан 
Шахмардановлул, вайннувату 
3 премьера. Арслан цувагу гьу-
нар бусса композитор ухьур-
чангу, дакI хъуншиву къадур-
ну гьарца ишираву кумаг байс-
са ур. Яла чIявуми балайрду ва-
нал учавривугу, Арсланнул ва 
ттул дунияллухсса, музыкалухс-
са ябитаву цалавхьхьусса, гъанс-
са душиврул ишгу бухьунссар. 
Диана Кьадинаевалгу увкун-
ни цIусса балай. КIива балай 
Загьидат Муслимовал увкун-
ни. Музыкалул училище къур-
тал бувсса, Лакрал театрданул 
жагьилсса артистка Изумруд 
МахIаллиевал увкунни 2 балай. 
Шагьимардан Акниевлул вечер-
даний ябавцIуна ваний. Чапае-
во шяраваллил 7-мур классра-
ву дуклакисса МахIаммадова 
ПатIимал увкунни 2 балай. Арс-
нал Мурадлул душнил, 7 шина-
вусса Умалайлал увкунни лак-
ку мазрахасса балай. Ва лакку 
мазрайсса балайлийну къур-
тал дурссия концертрал про-
граммагу. 

Концертрая рязину ура. 
Сант дагьну дунура барчал-
лагь учин ччай ура республи-
калул Жяматийсса палаталул 
хъунаманал хъиривчу Ссапар-
баг Аьбдуллаевлухь. Мудан 
чIарав ацIай, ва ххуллухьгу 
чIарав авцIунни. Каспийска-
лия чIявусса лак бувкIунни кон-
цертрайн. Кьукуннал шярава
сса Рашид Аьбдуллаев чIявусса 
мачча-гъаннащал увкIунни, бар-
чаллагьри ванангу ттул кьини 
хъун дан чIарав авцIусса. Бар-
чаллагь учин ччай ура Цалчин-
мур ЦIувкIуллал шяраваллил ар-
сурваврайнгу, Супиян Оьмаров-
лул мукъурттийсса Цалчинмур 
ЦIувкIуллал щарнихасса балай-
лул запись дуван кумаг бувсса. 
Балай Дагъусттаннал халкьун-
нал артист Рашид Багатаевлул 
усттарну магьирну, асар хьун-
ну увкунни. ЦIувкIрачу  Шарип 
Сайдуев Москавлия концер-
трайн увкIунни. Барчаллагьрай 
ура чIарав бавцIуцириннайн, 
залданувун бавтIцириннайн. 
МахIачкъала шагьрулул ялун-
гу кIулшивуртту дуллалисса 
центрданул директор Альби-
на Аьбдуллаевал дуллунни «За 
доблестный труд» тIисса ме-
даль. Вагу ттул даврин бивщус-
са кьиматри.

 2015 шинал ттун дуллуна 
«Почетный работник общего 
образования РФ» тIисса цIагу. 
«Дагъусттаннал лайкь хьусса ар-
тистнал цIамур» – 1999 шинал. 
Даврин укунсса кьимат бищав-
рилгу зунсса гъира-гьавас ххи 
буллалиссар. 30-нния лирчусса 
шиннардий на Гостелерадиолул 
хорданул солистътуращал, ре-
спубликалул творчествалул кол-
лективирдащал ва оркестрданул 
музыкантътуращал, хореограф-
турал, композитортурал, музы-
кантътурал союзирттащал, Хал-
кьуннал творчествалул къатлул 
вакилтуращал уртакьну зий ура 
Дагъусттаннал авадансса музы-
калул культуралуву ттулвамур 
бутIа бишинсса хIарачатрай, 
ттула бюхъу-хIарачат ккаккан 
буллай. 

Ихтилат бувссар 
ПатIимат Рамазановал 

Оьмар МахIадов

Арснал душ Умалайла

Жижара

Шапинал арс 
Рамазанов 
МахIаммад

Июньдалул 15-нний лавгун-
ни дунияллия захIматрал вете-
ран, хIакьсса зунтталчу, 1-мур 
ЦIувкIратусса Шапинал арс Ра-
мазанов МахIаммад. 

1935 шинал увсса МахIаммад 
дуклангу гъира бусса, захIматгу 
ххирасса оьрчI ивкIун ур, амма 
дяъвилия махъсса захIматсса 
шинну дуну, ванан дуккаву-
гу кьариртун, зун, захIмат бул-
лан багьну бур. МахIаммадлуя 
хъинну ххуйсса тIаннул усттар 
хьуну ур. ЦIувкIуллал шяравус-
са чIярусса къатрал тIаннул да-
вуртту ванал канил давурттур. 
Так тIаннул усттар акъая цува-
гу, ванал бакъасса пиша бакъ-
ая: янна дуруххай машинартту, 

газрал плитарду, гьарзат дакьин 
дайва. Багьавай хIурматрай  
учайва шяраваллил агьулда-
нул «мусил кару Шапихъал 
МахIаммад» куну.

 Ялагу шяравун ттукI буц-
лацисса чIумал, МахIаммадлул 
духсса тракторгу цалла да-
кьин дурну, куча-кучардайн 
тталлу ххилай, ттукIрал ххал-
лу дуцин кумаг буллай, барчал-
лагь хIалал бувссар. 1982 ши-
нал МахIачкъалалив ивзукун, 
ккарччал техникнал пишагу 
лавхьхьуну зий уссия. Яла – Се-
параторный заводрай. Чув, ци 
даврий зурчангу, даву дагьай-
кун дувайсса, низам ххирасса 
уссия. Ванал оьрму лавгссар 
усттарнал ярагъ кIунттища щяв 
къабивхьуну. 

Кулпат Розащал 65 шинай 
нахIуну, бавкьуну оьрму був-
тссар. КIия арс ва кIива душ, 
ххуйсса тарбиягу дуллуну, чи-
вун буккан бувссар. Хъуна-
ма арс Гъазихан, ххуйсса педа-
гог, кIулшивурттал дунияллий 
чIярусса наградарттан лайкь 
хьусса, лакран кIулссар балай-
чи ва музыкант хIисаврайгу, 
миллатирал иширттавух хIала 
уххайсса жяматийсса ишккак-
ку хIисаврайгу. 

Шапихъал МахIаммад ду-
нияллия лагаврил кьурчIишиву 
кIидачIлай, жижара буллай 
буру кулпат Розахь, арсурвав-
рахь Гъазиханнухь ва Аликлухь, 
душваврахь Соняхь, Аьишат-
лухь, вайннал наслулухь, уссихь, 
ссурваврахь, цинявгу мачча-
гъаннахь. 

 МахIаммад алжаннул хха-
ри аннав, рухI рахIатний ди-
шиннав, махъминнал оьрмурду 
лахъи баннав. 

1-мур ЦIувкIуллал жямат 
 

Рамазаннул арс 
Аьлиев Аьли 

Лавгунни дунияллия шяра-
валлил жяматрал, даврил уртакь-
турал ва цува кIулцириннал 
дакIурдива къауккантIисса 
зунтталчу,  Ккуллал шяравасса 
Рамазаннул арс Аьлиев Аьли. 

Увссар ва 1946 шинал майрал 

1-нний Ккуллал шяраву, чIявусса 
оьрчIру бусса кулпатраву. Бут-
тал шяраву школа къуртал байх-
ту, ларайсса кIулшиву ларсъссар  
Ленинградуллал Совет дахху-
ласулул институтраву. Аьралий 
буржгу биттур бувну, шяраву-
душ щарну бувцуну, кIия арснан 
ххуйсса тарбиягу дуллуну, чивун 
буккан бувссар.  Зий ивкIссар 
Дагъусттаннал Потребсоюзрал 
системалий. Перестройкалул 
аьратталсса шиннардий, бюхъу-
бажар ккаккан бувну, ванал 
хIасул дурссар личIи-личIисса 
предприятияртту. 

1998 шинал Ессентуки шагь-
рулий «Эльфпласт» тIисса пред-
приятие сакин дурну, цува ду-
нияллия гьаннин ванил каялув-
чину уссия. ХIакьинусса кьини-
гу ва предприятие Аьрасатна-
ву ичIаллин аьркин дуллалисса 
пластмассалул затирттал ца яла 
хъуннамурну хъанахъиссар. 

Аьли дунияллия лагаврил 
кьурчIишиву кIидачIлай, жи-
жара буллай буру ванал кIиягу 
арснахь Рамазаннухь ва Руслан-
нухь, вайннал наслулухь, циняв-
гу гъан-маччацириннахь. 

Цув алжаннул ххари уваннав, 
гьаттай нур дизаннав!

Ккуллал жямат 

Щарав

Июньдалул 22-мур кьи-
ни билаятрал тарих-

равун дурххунни Аьпалул ва 
къювулул кьинину. Ванияр 85 
шинал хьхьичI ва кьини бай-
бивхьуссар тарихравун яла 
оьхIалмурну бувхсса Буттал 
кIанттул цIанийсса Хъунмас-
са дяъви. 

 Щардал шяраваллил би-
блиотекалий хьунни, ванил 
хъунмур Ульяна Оьмаровал 
ва «Солнечный» тIисса гъинт-

Аьпалул ва къювулул кьини

нил лагерьданул вожатая Ди-
ана Оьмаровал хIадур дурну, 
лагерьданий бигьалаглагисса 
оьрчIащалсса «Ва тарих жун-
ма хъамабитан къабучIиссар» 
тIисса ссят. ОьрчIахь бувсун-
ни дяъвилул цалчинсса сся-
турдийра, цалчинсса гьантрай-
ра жулва инсантурал, хаснува 
Брестскаллал къала буручлай 
бивкIминнал, ккаккан дурс-
са чувшиврия, фронтран ку-
маг буллай, къинттуллух зий 
бивкIсса хъаннил, къужрал ва 
оьрчIал захIматрая. 

А х и рд а н и й ,  « А ь п а л ул 

чирахъ» тIисса акциялувух 
гьуртту хъанай, лавхъунни май-
лул чирахъру – вирттаврайнсса 
абадлийсса барчаллагьрал ва 
бусраврал лишан.

ШавкIрав

Къумашиврул ва аьпалул 
кьинилун хасъсса батIаву 

хьунни ШавкIравгу.
 Буттал кIанттул цIанийсса 

Хъунмасса дяъвилул ветеран 
Халилов Кьадинал арс Нажва-
диннул бунни та дяъвилул мут-
тарду дакIнин бичлачисса их-
тилат. Шяраваллил библиоте-
калул ва Аьрасатнал халкьун-
нал аслийсса культуралул цен-
трданул зузалтрал дунни ватан 
ххирашивруцIун дархIусса ссят. 
ШколалучIа тIивтIусса лагерь-
данийн заназисса оьрчIал дурк-
кунни назмурду, увкунни аьра-
лий балайрду. ХIадур дурну дия 
аьралий литературалул луттирдал 
выставкагу. 

 А х и рд а н и й ,  щ а л в а г у 
Аьрасатнаву дуллалисса «Аь-
палул чирахъ» тIисса акциялу-
вух гьуртту хъанай, майлул чи-
рахъру лавхъунни. ТIутIал шалк-
ка бивхьунни дяъвилийн лав-
гминнал аьпалун дацIан дурсса 
гьайкалдануцI.

 БатIаву къуртал хьунни 
минутIрайсса пахъ багьаврийну.

Бадрижамал Аьлиева 

Ккурклив

Аьпалул  ва  къювулул 
кьини, июнь зурул 22-

нний,  Ккурккуллал шяраву-
гу лавхъунни Буттал кIанттул 
цIанийсса Хъунмасса дяъвилий 
жанну дуллуми дакIнин бичла-
чисса  аьпалул чирахъру.

 Шяраваллил майданнив дяъ-
вилий жанну дуллуминнан ва 
гьурттучитуран дацIан дурсса 
гьайкалдануцI учительтурал ва ду-
клаки оьрчIал бивхьунни лавхъсса 

хъамул чирахъру, баян бунни ми-
нутрайсса пахъ багьаву.

Вара кьинилун хасну шко-
лалийсса оьрчIансса  дяхттас-
са  лагерьданий хьунни ххал-
лилсса мероприятие. Школа-
лул хIаят чIюлу дурну дия дяъ-
вилул лахIзарду ккаккан булла-
лисса суратирттал ва плакатирт-
тал. Дия дяъвилиясса луттирдал 
выставка.Бюхттулну баллай бия 
жула халкьуннан нукIува ххира 
хьусса дяъвилул балайрду.

Дуклаки оьрчIал бувсун-
ни Буттал кIанттул цIанийсса 

Хъунмасса дяъвилул талата-
вурттая, совет халкьуннал, мин-
навух дагъусттанлувтуралгу, Ва-
тан дуручлай ккаккан дурсса 
чувшиврия.ОьрчIал дурккунни 
назмурду, увкунни балайрду.  

Ккурккуллал шярава  Буттал 
кIанттул цIанийсса Хъунмасса 
дявилийн 128 инсан лавгссар. 
Ватан душманная дуручлай 
57 ккуркличунал жан дуллус-
сар. Миннал цIарду Ккурккул-
лал жяматран абадлий дакIний 
дикIантIиссар.

Андриана Аьбдуллаева 

«Илчилий» бишлашисса жижарарттал текстру буссар 
укунсса багьрал лагрулий: 

укунмасса жижара – 300 къ.
суратращалсса некролог – 1000 къ. 

Баян

Лакрал райондалия



25 июнь 2026  ш.ilchi@etnomediadag.ru
ilchi.info16 №24 (2338)

Газета «Илчи» (Вестник)

Учредитель:
Агентство информации и печати 
Республики Дагестан 
Издатель:
ГБУ РД «Этномедиахолдинг 
«Дагестан»
Хъунама: МахIаммаев Аь.М
Тел.: 65-00-25

Хъунама редактор:
Къардашов Р. Аь.
Хъунама редакторнал хъиривма:
Башаев Р.М. 
Жаваб дулайсса секретарь:
Исмяилова С.Р.

Редколлегия:
Адамов АьбдурахIман 
МахIаммадович
Аьбдуллаев Сапарбаг Аьлиевич
Аьлиев ХIажи Сулайманович
Исрапилов Артур Анварович
Маммаев Сулайман Нураттинович
МахIаммадов Юсуп ХIамидович
Оьмаров Супиян Расулович
Илиясов Марат Сиражуттинович
Хасаева Гульшан Рамазановна
ХIажимирзаев Зиябуттин 
Абусупиянович
ХIусайнаева Качар Абачараевна
Шайхаьлиев Астемир Икрамович
Шалласуев Шалласу Рамазанович
Эльдарова Роза ХIажиевна

Отделлал редактортал:
Аьбдуллаева А. П. 
Аьдилов ХI. А. 
Рамазанова П. ХI.
Тахакьаева З. К.
Корреспондентътал:
АьбдурахIманова З. Т.
Аьлиева Б. Д. 
Саидова И. А. 
Корректор:
АхIмадова А.И.
Кказитрал дизайнертал:
Абакарова К. Н.
ХIажиева З. У.

Кказитрай дурксса макьаларттаву 
кIицI лавгмур тIайлашиврул жаваб 
дулайссар чивчуманал.
Редакция макьалалул залуннал пикри-
лий рязину бакъахьурчагу, макьала 
рищайссар, жяматрал цаламур пикри 
бусанссар тIисса ниятрай. Кказитрайн 
дуркIсса макьаларттайн рецензия къа-
чичайссар ва ми залуннахьхьун зана 
къадайссар.

Кказит буккайссар нюжмардий цал. 
Шинай итабакьайссар 48 номер.

Кказитрал индекс. П7046
Тираж – 1735 экз.

Адрес редакции и издателя:
367018, г. Махачкала, 
прт Насрутдинова, 1а 
email: ilchi@etnomediadag.ru 
http.//ilchi.info
Тел./факс. 66-00-59

Газета «Илчи» зарегистрирована 
Управлением Федеральной службы 
по надзору в сфере связи, инфор-
мационных технологий и массовых 
коммуникаций по РД . 
Рег. ПИ № ТУ 0500424
от 30.04.2019

Газета «Илчи» отпечатана в типогра-
фии ООО «Феникс-пресс».
Адрес: РД, Шамильский район, с. Хеб-
да, ул. Сураката Асиятилова.
Срок подписания в печать 19.00.
Подписано 19.00.

Цена 10 руб.

«Илчи»-маслихIатчи

Гъумучи

марч (м/с)

gi
sm

et
eo

.r
u

гъарал(мм) 

Ал

марч (м/с)

гъарал(мм) 


 Лакрал 

халкьуннал 
учаларттава

Гьавалул тагьарМахIачкъала

дяркъу-гъилишиву (С0)

Ит Ттл Ар Хм Нж Ххл Ал Ит Ттл Ар Хм Нж Ххл

О ь к к и м у н и й н  х х у й ­
ри, ххуймунийн оьккиргу 
матIра. 

Оьма утансса мурлугу, 
хъинма итансса тахгу къа­
лявкъуссия тIар. 

Оьсса чувнал лажинда­
райн ххуйсса махъа оьсса 
махъ учайссар. 

Оьсса жуятувагу къа­
изаннав, хъинсса чиятугу 
къаивчIаннав. 

Оьсса чувнал оьманаяту 
хъин чуври чай. 

Оьчувнан хъинбала къа­
ккаккайссар. 

Оьттулучу ратIув щи­
налгу, зунттуй шанулгу къа­
увччуссия тIар. 

Оьная оь, хъинная хъин 
лахьхьайссар. 

Оьккимур ххуймунияр 
ххув къашайссар. 

Оьсса чувнал ахир дакъ­
ассар. 

Суалданун лархьхьуссар 
жавабгу дикIайсса. 

Ссуттил зимизрал кьацI 
гужну учайссар. 

дяркъу-гъилишиву (С0)

* * * 
Гъи дучIаннин хъунмасса 

хIаллай ялугьлайгу бивкIун, 
дуркIун махъ гайра ичIаллил да-
вуртту, дукрарду дуллай, хъун-
мур чIун кухнилий гьан дуллала-
ву къатIайлар. КьатIув – уртту-
тIутIив, диллалисса ахъулсса, 
дюхлулсса хьхьирил гьава, жу-
варив – дукралийн иман дирхьу-
ну, дуканмунил пикри буллай, 
кIирисса пачлицIух бавцIуну. 
Учин ччимур вари, гъинттулгу, 
кIинттулгу гайра гай дукрарду 
дуллан къааьркинссар. Гъинт-
тулсса дукра дикIан аьркинс-
сар бигьану дувайсса, куклусса, 
хъинну аьгъу дакъасса.

* * *
Ахъулсса, ахънилсса ма-

шан ласласийни, ххишалас-
са къулагъас дуван аьркинссар 
жучIара ва цIана ххярхмуних. 
Масалдаран, шардай ягу хъа-
малу ци ласун хъинавав тIисса 
чIумал, дукIувасса, сайки шинай 
яхьусса гьивчун-хъюртун кIанай, 
дахьва ххявхсса, цIусса витамин-
налгу бувцIусса кьюнукьи, бяъ-
ли, мамари лавсун хъинссар. 
Шинал мутталийгу ттучаннал 
чIамурдая чан къашайсса банан-
ну ласунсса чIуннугу чIяруссар. 
Мунияту, ххишаласса къулагъас 
дахьра ххярхмуних душиву мюн-
патссар. Сезондалух бурувгун, 
гьарца цIуну ххярхмунивусса 
витаминнал чурх буччин буван 
аьркинссар.

* * *
МукIру хьуннуча жухьва 

жува: дахьва лавсъсса чIумал 
чан-кьансса ишлагу бувну, ца-
кIива гьатлувун цимил экьикъа-
бичарду щюлли чимусул ва накь-
лил урттурал кацIру? Мунияту, 
ласайхтува, вайннул хъунмур 
бутIа, мюршгу бувну, микIлачIун 

ГъинтницIунсса 
маслихIатру

Гъи дур гьарцагу чулуха куклусса чIун: дуваймунил, шаймунил, 
аьрххи-ххуллурдал, лаххиялул, дуки-хIачIиялул. Хъунмур къу-

лагъас бигьалагаврих, тIабиаьтрайнсса, дачардайнсса аьрххирдах, 
дустуращалсса хьунабакьавурттах дикIан аьркинсса, тIабиаьтрая 
шайссаксса неъмат ласун кунура дуккан дурсса гъинтницIунссар 
цаппарасса маслихIатругу.

бувну хъинссар. Уртту-щингу 
зия къадуван, арцугу муркъи-
лийн къадичлан, аьркин хьув-
кун, буккан бувну, аьркинссак-
сса ишла буван. 

* * * 
Накьлил уртту микIирал ка-

сакру буван ишла бувайсса къа-
липирттавун дирчуну, ялун ца-
кIива кIунтI щинал ягу ххях-
хиялул аьгъушиврул бувтIуну, 
микIлачIун дуварчаннив, хъин-
нура хIалуссар, гьарцаннал накь-
ливун бичинсса цанма-цанмасса 
порция хIадурссар.

* * *
Щинал, сокрал шуша ччя-

ни дякъинтIиссар, хъартсса ка-
лихьулуву дирхьуну, морозиль-
никраву 10-15 минутIрайсса 
дитарчан. Амма, хъамадиртун 
личIарчан, пюрундалул парчри 
буккан буллан багьантIиссар. 
Хъамамабитари дяркъусса 
хIачIия чурххан заралшивугу, 
хаснура кIиришиву дусса чIумал 
хIачIлачIимур къатлувусса тем-
пературалул дикIан аьркинши-
ву.

* * *
ХIачIлачIимур дюхлул ду-

ван бичлачисса микIиран кIанай 
ишла буван микIлачIун бува-
ра лухIитIутIи. Вай графинда-
луву, исттикандалуву ишттахI 
багьаннугу чIалантIиссар, 
хIачIлачIимунил тIингу зия 
къабантIиссар,  микIираяр 
къалувну хIачIия дюхлулгу 
дувантIиссар.

* * *
Вава ххуллий ишла буван 

бучIину лякъинтIиссар къаканай 
лирчIсса ахъулсса микIлачIун 
дурну бувсса касакругу. Вайн-
нуя хьунтIиссар бикIайкунсса 

ахъулссаннул микI, я качар бакъ-
асса, я цайми цирив къакIулсса 
«добавкарду» дакъасса.

* * *
КIукIлу лавгсса нисварти, 

кьая, къур цIу лагантIиссар, 
бакъа хьусса «гъарс-гъурс» зана 
хьунтIиссар, хъинну дяркъусса 
щинаву 20-30 минутIрайсса ди-
тарчан. Мукунна – кIукIлу лар-
гсса лимонгу.

* * *
КIинттулнин микIлачIун бул-

лалисса кьюнукьи, мамари (цай-
мигу хIаллил ахъулсса) ца къат 
дурну микIлачIун бувну хъинс-
сар, кунницIун кув къалавчIун, 
ца-ца багьну бикIан. Тахталий 
ягу ланжарттуй ца къат дурну 
микIлачIун бувну, микIлавчIун 
махъ кьуцурттувун ягу контей-
нерданувун бивчуну, морозиль-
никравун бувкьун, кIинттул 
хIачIия дуван, ягу торт чIюлу бу-
ван, каша нахIу дуван, ца-ца бук-
карчангу, буккан бигьархха.

* * *
Гъинттул, ччарча ахъулс-

са, ччарча ахънилсса ва урт-
ту чIярусса, ялун цIуну дирмур 
диллалисса чIумал, холодиль-
ник най буна буцIин къабув-
ну, ласаймур чан-чансса ларсун 
хъинссар.

ХIадур бувссар 
Бадрижамал Аьлиевал


